
लोथल: दुनिया का सबसे पुराना ज्ञात 
बंदरगाह
चर्चा में क्यों?

हाल ही में प्रधानमंत्री ने गुजरात के लोथल में राष्ट्रीय समुद्री विरासत 
परिसर (National Maritime Heritage Complex-
NMHC) साइट के निर्माण की समीक्षा की है।

लोथल:
	¶ परिचय:
�	लोथल, सिंधु घाटी सभ्यता (IVC) के सबसे दक्षिणी स्थलों 

में से एक था, जो अब गुजरात राज्य के भाल क्षेत्र में स्थित है।
�	माना जाता है कि बंदरगाह शहर 2,200 ईसा पूर्व में बनाया गया 

था।
�	लोथल प्राचीन काल में एक फलता-फूलता व्यापार केंद्र था, 

जहाँ से मोतियों, रत्नों और गहनों का व्यापार पश्चिम एशिया 
तथा अफ्रीका तक किया जाता था।

�	गुजराती में लोथल (लोथ और थाल का एक संयोजन) का अर्थ 
है "मृतकों का टीला।
�	संयोग से मोहनजो-दड़ो शहर का नाम (सिंधु घाटी सभ्यता 

का हिस्सा, जो अब पाकिस्तान में है) का अर्थ सिंधी में भी 
यही है।

�	लोथल में दुनिया का सबसे पुराना ज्ञात बंदरगाह था, जो शहर 
को सिंध के हड़प्पा शहरों और सौराष्ट्र प्रायद्वीप के बीच व्यापार 
मार्ग पर साबरमती नदी के प्राचीन मार्ग से जोड़ता था।

	¶ खोज:
�	भारतीय पुरातत्त्वविदों ने वर्ष 1947 के बाद गुजरात के सौराष्ट्र 

में हड़प्पा सभ्यता के शहरों की खोज शुरू की।

�	पुरातत्त्वविद् एस.आर. राव ने उस टीम का नेतृत्व किया जिसने 
उस समय कई हड़प्पा स्थलों की खोज की, जिसमें बंदरगाह 
शहर लोथल भी शामिल था।
�	लोथल में फरवरी 1955 से मई 1960 के बीच खुदाई का 

कार्य किया गया।
	¶ डॉकयार्ड की पहचान:
�	नेशनल इंस्टीट्यूट ऑफ ओशनोग्राफी, गोवा ने स्थल पर समुद्री 

माइक्रोफॉसिल और नमक, जिप्सम, क्रिस्टल की खोज की, जो 
दर्शाता है कि यह निश्चित रूप से डॉकयार्ड था।

�	बाद की खुदाई में ASI ने टीला, बस्ती, बाज़ार और बंदरगाह 
का पता लगाया।

�	खुदाई वाले क्षेत्रों के निकट पुरातात्त्विक स्थल संग्रहालय है, जहाँ 
भारत में सिंधु-युग की प्राचीन वस्तुओं के कुछ सबसे प्रमुख 
संग्रह प्रदर्शित किये गए हैं।

लोथल विरासत का महत्त्व:
	¶ लोथल को अप्रैल 2014 में यूनेस्को के विश्व धरोहर स्थल के रूप 

में नामित किया गया था और इसका आवेदन यूनेस्को की अस्थायी 
सूची में लंबित है।

	¶ लोथल का उत्खनन स्थल सिंधु घाटी सभ्यता का एकमात्र बंदरगाह 
शहर है।

सिंधु घाटी सभ्यता के प्रमुख स्थल:
	¶ हड़प्पा (वर्तमान पाकिस्तान में)– मनुष्य के शरीर की बलुआ पत्थर 

की बनी मूर्तियाँ, अन्नागार, बैलगाड़ी
	¶ मोहनजोदड़ो (वर्तमान पाकिस्तान में)- विशाल स्नानागर, अन्नागार, 

कांस्य की नर्तकी की मूर्ति, पशुपति महादेव की मुहर, दाड़ी वाले 
मनुष्य की पत्थर की मूर्ति, बुने हुए कपडे।

	¶ गुजरात में धोलावीरा – विशाल जलाशय, अद्वितीय जल संचयन 
प्रणाली, स्टेडियम, बाँध, शिलालेख जिसमें विज्ञापन बोर्ड जैसे 10 
बड़े आकार के चिन्ह हैं।

	¶ पंजाब में रोपड़ - यहाँ शवों को अण्डाकार गढ्ढों में दफनाया जाता 
था।

	¶ राजस्थान में कालीबंगन– अग्नि वेदिकाएँ, ऊँट की हड्डियाँ, 
लकड़ी का हल।

	¶ हरियाणा में बनावली –मनके, जौ, हड़प्पा पूर्व और हड़प्पा 
संस्कृतियों के साक्ष्य।

	¶ उत्तर प्रदेश में आलमगीरपुर– एक द्रोणी पर कपड़े की छाप।

मोहनजोदड़ो: यूनेस्को का विश्व धरोहर 
स्थल
चर्चा में क्यों?

पाकिस्तान के पुरातत्व विभाग ने चेतावनी दी है कि सिंध प्रांत में भारी 
वर्षा से मोहनजोदड़ो के विश्व धरोहर  का दर्जा खतरे में पड़ गया है।

विरासत स्थल को खतरा:
	¶ 16 और 26 अगस्त, 2022 के बीच, मोहनजोदड़ो के पुरातात्विक 

खंडहरों में रिकॉर्ड 779.5 मि.मी. वर्षा हुई, जिसके परिणामस्वरूप 
"स्थल को काफी नुकसान हुआ और स्तूप गुंबद की सुरक्षा दीवार 
सहित कई दीवारें आंशिक रूप से गिर गईं" है।
�	मुनीर क्षेत्र, स्तूप, महान स्नानागार और इन खंडहरों के अन्य 

महत्त्वपूर्ण स्थल प्राकृतिक आपदा से बुरी तरह प्रभावित हुए हैं।
	¶ यह आशंका है कि मोहनजोदड़ो के खंडहरों को विश्व विरासत सूची 

से हटाया जा सकता है, इसलिये सिंध के अधिकारियों ने स्थल पर 
संरक्षण और बहाली के कार्य पर तत्काल ध्यान देने का आह्वान 
किया है।

मोहनजोदड़ो के प्रमुख बिंदु:
	¶ मोहनजोदड़ो का स्थल, जिसका शाब्दिक अर्थ है 'मृतकों का टीला' 

सिंधु घाटी सभ्यता (IVC) के महत्त्वपूर्ण स्थलों में से एक है।
�	सिंधु घाटी सभ्यता के स्थल पाकिस्तान-ईरान सीमा के पास 

बलूचिस्तान में सुत्कागेनडोर से लेकर उत्तर प्रदेश के मेरठ ज़िले 
के आलमगीरपुर तक और जम्मू के मांडा से लेकर महाराष्ट्र के 
दाइमाबाद तक फैले एक बड़े क्षेत्र में पाए गए हैं।

�	भारत में हड़प्पा सभ्यता के अन्य महत्त्वपूर्ण स्थल गुजरात में 
लोथल, धौलावीरा और राजस्थान में कालीबंगा हैं।

	¶ हड़प्पा के साथ-साथ मोहनजोदड़ो भी कांस्ययुगीन (3300 ईसा पूर्व 
से 1200 ईसा पूर्व) शहरी सभ्यता का सबसे प्रसिद्ध स्थल है।

	¶ यह लगभग 3,300 ईसा पूर् और 1,300 ईसा पूर्व के बीच सिंधु घाटी 
में विकसित हुआ, इसका 'परिपक्व' चरण 2,600 ईसा पूर्व से 1,900 
ईसा पूर्व तक था।

	¶ दूसरी सहस्राब्दी ईसा पूर्व के मध्य में सभ्यता का पतन जलवायु 
परिवर्तन जैसे कारणों से माना जाता है।

	¶ मोहनजोदड़ो की खुदाई वर्ष 1920 में शुरू हुई थी और वर्ष 1964-
65 तक चरणों में जारी रही, अभी भी केवल एक छोटे से हिस्से की 
खुदाई की गई है।
�	मोहनजोदड़ो की प्रागैतिहासिक प्राचीनता की खोज वर्ष 1922 में 

भारतीय पुरातत्व सर्वेक्षण के रखाल दास बनर्जी ने की थी।

	¶ यह स्थल ईंट से बने फुटपाथ, विकसित जल आपूर्ति, जल निकासी, 
शौचालयों, विशाल अन्नागार और स्नानागार एवं स्मारक भवनों के 
साथ परस्पर समकोण पर काटती हुई सड़कों तथा विस्तृत नगर 
नियोजन प्रणाली के लिये प्रसिद्ध है।

	¶ अपने चरमोत्कर्ष और अत्यधिक विकसित सामाजिक संगठन के 
साथ इसके अनुमानित निवासियों की संख्या  30,000 से 60,000 
के मध्य थी

	¶ कराची से 510 किलोमीटर उत्तर पूर्व और सिंध में लरकाना से 28 
किलोमीटर दूर बिना पकी ईंट के विशाल शहर के खंडहरों को वर्ष 
1980 में यूनेस्को की विश्व धरोहर स्थल के रूप में मान्यता दी गई 
थी।

यूनेस्को के विश्व धरोहर स्थल:
	¶ परिचय:
�	विश्व धरोहर/विरासत स्थल का आशय एक ऐसे स्थान से है, 

जिसे यूनेस्को द्वारा उसके विशिष्ट सांस्कृतिक अथवा भौतिक 
महत्त्व के कारण सूचीबद्ध किया गया है।

�	विश्व धरोहर स्थलों की सूची को ‘विश्व धरोहर कार्यक्रम’ द्वारा 
तैयार किया जाता है, यूनेस्को की ‘विश्व धरोहर समिति’ द्वारा 
इस कार्यक्रम को प्रशासित किया जाता है।

�	यह सूची यूनेस्को द्वारा वर्ष 1972 में अपनाई गई ‘विश्व 
सांस्कृतिक और प्राकृतिक धरोहरों के संरक्षण से संबंधित 
अभिसमय’ नामक एक अंतर्राष्ट्रीय संधि में सन्निहित है।

	¶ सूचीबद्ध स्थलों की संख्या:
�	इसके 167 सदस्य देशों में लगभग 1,100 यूनेस्को सूचीबद्ध 

स्थल हैं।
�	वर्ष 2021 में यूनाइटेड किंगडम में 'लिवरपूल मैरीटाइम 

मर्केंटाइल सिटी' को "संपत्ति के उत्कृष्ट सार्वभौमिक मूल्य को 
व्यक्त करने वाली विशेषताओं के अपरिवर्तनीय नुकसान" के 
कारण विश्व विरासत सूची से हटा दिया गया था।
�	वर्ष 2007 में यूनेस्को पैनल ने ओमान में अरब ओरिक्स 

अभयारण्य को अवैध शिकार और निवास स्थान के क्षरण 
पर चिंताओं के बाद और वर्ष 2009 में जर्मनी के ड्रेसडेन 
में एल्बे घाटी को एल्बे नदी के पार वाल्डस्च्लोसेचेन रोड 
ब्रिज के निर्माण के बाद इस सूची से  हटा दिया ।

	¶ भारत के स्थल:
�	भारत में कुल 3691 स्मारकों और स्थल हैं। इनमें से 40 यूनेस्को 

की विश्व धरोहर स्थल के रूप में नामित हैं।
�	जिसमें ताजमहल, अजंता और एलोरा की गुफाएँ शामिल हैं। 

विश्व धरोहर स्थलों में असम में काजीरंगा राष्ट्रीय उद्यान जैसे 
प्राकृतिक स्थल भी शामिल हैं।

�	गुजरात में हड़प्पा शहर धोलावीरा भारत के 40वें विश्व 
धरोहर स्थल के रूप में।

�	रामप्पा मंदिर (तेलंगाना) भारत का 39वाँ विश्व धरोहर 
स्थल था।

�	कंचनजंघा राष्ट्रीय उद्यान, सिक्किम को भारत का पहला 
और एकमात्र "मिश्रित विश्व विरासत स्थल" के रूप में 
चिह्नित किया गया है।

�	वर्ष 2022 में केंद्रीय संस्कृति मंत्रालय ने वर्ष 2022-2023 के 
लिये विश्व विरासत स्थल के रूप में विचार करने के लिये 
होयसल मंदिरों के पवित्र समागम को नामित किया।

अमूर्त सांस्कृतिक विरासत पर यूनेस्को 
का अभिसमय
चर्चा में क्यों?

भारत को वर्ष 2022-2026 कि अवधि के लिये अमूर्त सांस्कृतिक 
विरासत (ICH) की सुरक्षा हेतु यूनेस्को के 2003 कन्वेंशन की अंतर-
सरकारी समिति के लिये चुना गया है।
	¶ भारत ने 2006 से 2010 और 2014 से 2018 तक दो बार ICH 

समिति के सदस्य के रूप में कार्य किया है।
	¶ इससे पहले कोलकाता में दुर्गा पूजा को मानवता की अमूर्त 

सांस्कृतिक विरासत (ICH) की यूनेस्को की प्रतिनिधि सूची में 
अंकित किया गया था।

अमूर्त सांस्कृतिक विरासत:
	¶ अमूर्त सांस्कृतिक विरासत वे प्रथाएँ, अभिव्यक्तियाँ, ज्ञान और 

कौशल हैं जिन्हें समुदाय, समूह तथा कभी-कभी व्यक्ति अपनी 
सांस्कृतिक विरासत के हिस्से के रूप में पहचानते हैं।

	¶ इसे जीवित सांस्कृतिक विरासत भी कहा जाता है, इसे आमतौर पर 
निम्नलिखित रूपों में से एक में व्यक्त किया जाता है:
�	मौखिक परंपराएँ
�	कला प्रदर्शन
�	सामाजिक प्रथाएँ

�	अनुष्ठान और उत्सव कार्यक्रम
�	प्रकृति और ब्रह्मांड से संबंधित ज्ञान और अभ्यास
�	पारंपरिक शिल्प कौशल

अमूर्त विरासत की सुरक्षा हेतु यूनेस्को का अभिसमय:
	¶ परिचय:
�	अमूर्त सांस्कृतिक विरासत की सुरक्षा के अभिसमय को संयुक्त 

राष्ट्र शैक्षिक, वैज्ञानिक और सांस्कृतिक संगठन 
(UNESCO) द्वारा वर्ष 2003 में अपनाया गया था तथा यह 
वर्ष 2006 में लागू हुआ।

�	इसमें 24 सदस्य शामिल हैं और इन्हें समान भौगोलिक 
प्रतिनिधित्व और रोटेशन के सिद्धांतों के अनुसार अभिसमय की 
आम सभा में चुना जाता है।
�	समिति के सदस्य चार साल की अवधि के लिये चुने जाते 

हैं।
	¶ उद्देश्य:
�	वैश्वीकरण की प्रक्रियाओं से संकटग्रस्त अमूर्त सांस्कृतिक 

विरासत की अभिव्यक्तियों की रक्षा करना।
�	समुदायों, समूहों और व्यक्तियों की अमूर्त सांस्कृतिक विरासत 

का सम्मान सुनिश्चित करना।
�	अमूर्त सांस्कृतिक विरासत के महत्त्व के बारे में स्थानीय, राष्ट्रीय 

एवं अंतर्राष्ट्रीय स्तर पर जागरूकता बढ़ाना।
	¶ प्रकाशन:
�	मानवता की अमूर्त सांस्कृतिक विरासत की प्रतिनिधि सूची।
�	तत्काल सुरक्षा की आवश्यकता वाले अमूर्त सांस्कृतिक विरासत 

की सूची।
�	अच्छी सुरक्षा प्रथाओं का रजिस्टर
 ICH के रूप में मान्यता प्राप्त भारतीय विरासत:

	¶ मानवता की ICH की प्रतिष्ठित यूनेस्को प्रतिनिधि सूची में भारत 
के 14 अमूर्त सांस्कृतिक विरासत शामिल हैं

	¶ दुर्गा पूजा के अलावा भारत में यूनेस्को द्वारा ICH के रूप में 
मान्यता प्राप्त 13 परंपराएंँ हैं।

विश्व विरासत नामांकन 2022-2023
चर्चा में क्यों?

हाल ही में केंद्रीय संस्कृति मंत्रालय ने वर्ष 2022-2023 के लिये 
‘विश्व धरोहर स्थल’ के रूप में विचार करने हेतु होयसल मंदिरों के पवित्र 
स्मारकों को नामित किया है।
	¶ 12वीं-13वीं शताब्दी में निर्मित होयसल मंदिर कर्नाटक में बेलूर, 

हलेबीडु और सोमनाथपुर के तीन घटकों द्वारा चिह्नित हैं। ये तीनों 
होयसल मंदिर भारतीय पुरातत्व सर्वेक्षण (ASI) के संरक्षित 
स्मारक हैं।

	¶ ‘होयसला के पवित्र स्मारक’ 15 अप्रैल, 2014 से यूनेस्को की 
संभावित सूची में शामिल हैं और भारत की समृद्ध ऐतिहासिक एवं 
सांस्कृतिक विरासत के साक्षी हैं।

	¶ इससे पहले यूनेस्को के विश्व धरोहर केंद्र (WHC) ने अपनी 
वेबसाइट पर भारत के ‘यूनेस्को विश्व धरोहर स्थलों’ के हिंदी 
विवरण प्रकाशित करने पर सहमति व्यक्त की थी।

बेलूर, हलेबीडु और सोमनाथपुरा मंदिरों की विशेषताएँ:
	¶ चेन्नाकेशव मंदिर, बेलूर:
�	यह मंदिर भगवान विष्णु को समर्पित है, जिन्हें ‘चेन्नाकेशव’ के 

नाम से जाना जाता है, जिसका अर्थ है- ‘सुंदर’ (चेन्ना) एवं 
‘विष्णु’ (केशव)।

�	मंदिर के बाहरी हिस्से में बड़े पैमाने पर तराशे गए पत्थर विष्णु 
के जीवन एवं उनके पुनर्जन्म तथा महाकाव्यों- रामायण और 
महाभारत के दृश्यों का वर्णन करते हैं।

�	हालाँकि यहाँ शिव से जुड़े कुछ मंदिर भी मौजूद हैं।

	¶ होयसलेश्वर मंदिर, हलेबिड (Hoysaleshwara 
Temple):
�	हलेबिड में होयसलेश्वर मंदिर वर्तमान में मौजूद होयसलों का 

सबसे अनुकरणीय स्थापत्य है।
�	इसका निर्माण होयसल राजा विष्णुवर्धन होयसलेश्वर के 

शासनकाल के दौरान 1121 ई. में किया गया था।
�	शिव को समर्पित यह मंदिर दोरासमुद्र के धनी नागरिकों तथा 

व्यापारियों द्वारा प्रायोजित व निर्मित किया गया था।
�	यह मंदिर 240 से अधिक दीवार में संलग्न मूर्तियों के लिये 

सबसे प्रसिद्ध है।



www.drishtiias.com/hindi

77|| PT SPRINT (कला और संस्कृति) || 2023

�	हलेबिड में एक दीवार वाला परिसर है जिसमें होयसल काल के 
तीन जैन मंदिर भी है।

	¶ केशव मंदिर, सोमनाथपुरा (Keshava Temple, 
Somanathapura):
�	सोमनाथपुरा में केशव मंदिर एक और शानदार (शायद आखिरी) 

होयसल स्मारक है।
�	यहाँ जनार्दन, केशव और वेणुगोपाल के इन तीन रूपों में भगवान 

कृष्ण को समर्पित एक सुंदर त्रिकूट मंदिर है।
�	दुर्भाग्य से यहाँ मुख्य केशव मूर्ति गायब है तथा जनार्दन एवं 

वेणुगोपाल की मूर्तियाँ क्षतिग्रस्त हैं।

होयसल वास्तुकला की विशेषताएँ क्या हैं?
	¶ होयसल वास्तुकला 11वीं एवं 14वीं शताब्दी के बीच होयसल 

साम्राज्य के अंतर्गत विकसित एक वास्तुकला शैली है जो ज़्यादातर 
दक्षिणी कर्नाटक क्षेत्र में केंद्रित है।

	¶ होयसल मंदिर, हाइब्रिड या बेसर शैली के अंतर्गत आते हैं क्योंकि 
उनकी अनूठी शैली न तो पूरी तरह से द्रविड़ है और न ही नागर।
�	होयसल मंदिरों में एक बुनियादी द्रविड़ियन आकृति है, लेकिन 

मध्य भारत में व्यापक रूप से उपयोग की जाने वाली भूमिजा 

मोड ( Bhumija mode), उत्तरी और पश्चिमी भारत 
की नागर परंपराओं और कल्याणी चालुक्यों द्वारा समर्थित 
कर्नाटक द्रविड़ मोड के मज़बूत प्रभाव दिखाई देते हैं।

�	इसलिये होयसल के वास्तुविदों ने अन्य मंदिर प्रकारों में विद्यमान 
बनावट पर विचार किया  तथा उनके चयन और यथोचित 
संशोधन करने के बाद इन विधाओं को अपने स्वयं के विशेष 
नवाचारों के साथ मिश्रित किया। 

�	इसकी परिणति एक पूर्णरूपेण अभिनव 'होयसल मंदिर' 
('Hoysala Temple) शैली के अभ्युदय के रूप में 
हुई।

	¶ होयसल मंदिरों में खंभे वाले हॉल के साथ एक साधारण आंतरिक 
कक्ष की बजाय एक केंद्रीय स्तंभ वाले हॉल के चारों ओर समूह में 
कई मंदिर शामिल होते हैं और यह संपूर्ण संरचना एक जटिल 
डिज़ाइन वाले तारे के आकार में होती है।

	¶ चूँकि ये मंदिर शैलखटी (Steatite) चट्टानों से निर्मित हैं जो 
अपेक्षाकृत एक नरम पत्थर होता है जिससे कलाकार मूर्तियों को 
जटिल रूप देने में सक्षम होते थे। इसे विशेष रूप से देवताओं के 
आभूषणों में देखा जा सकता है जो मंदिर की दीवारों को सुशोभित 
करते हैं।

विश्व धरोहर स्थलों की अस्थायी सूची 
में तीन स्थल शामिल

हाल ही में गुजरात के वड़नगर शहर, मोढेरा में प्रतिष्ठित सूर्य मंदिर 
और त्रिपुरा में उनाकोटि की चट्टानों को काट कर बनाई गई मूर्तियों के 
रूप में इन तीन स्थलों को संयुक्त राष्ट्र शैक्षिक, वैज्ञानिक एवं सांस्कृतिक 
संगठन' (United Nations Educational, Scientific 
and Cultural Organization- UNESCO) की विश्व 
धरोहर स्थलों की अस्थायी सूची में शामिल किया गया है।
प्रमुख बिंदु 
	¶ वड़नगर: 
�	यह गुजरात के मेहसाणा ज़िले में स्थित है और इसकी एक 

ऐतिहासिक पृष्ठभूमि है।
�	इसे चमत्कारपुर, आनंदपुर, स्नेहपुर और विमलपुर भी कहा 

जाता है, वड़नगर शहर का उल्लेख पुराणों में भी किया गया 
है।

�	यहाँ कई पुरातात्त्विक संग्रह पाए गए हैं, वड़नगर अपने तोरणों 
के लिये प्रसिद्ध है, यहाँ 12वीं शताब्दी के सोलंकी युग के लाल 
और पीले बलुआ पत्थर से निर्मित 40 फीट लंबे स्तंभों की एक 
जोड़ी है जिसे युद्ध की जीत का जश्न मनाने के उपलक्ष्य में 
बनाया गया था।

�	640 ईस्वी में चीनी बौद्ध यात्री ह्वेन त्सांग ने इस शहर का दौरा 
किया और कहा जाता है कि उसने अपने यात्रा वृत्तांत में इसका 
उल्लेख किया है।

�	वर्ष 2008-09 में खुदाई के दौरान वड़नगर में एक बौद्ध मठ के 
अवशेष भी मिले थे।

�	ताना रीरी परफॉर्मिंग आर्ट्स कॉलेज वड़नगर में है, जिसका नाम 
दो बहनों, ताना और रीरी की वीरता के सम्मान में रखा गया था। 
अकबर द्वारा अपने दरबार में गाने के लिये कहने पर उन्होंने 
अपने प्राणों की आहुति दे दी थी क्योंकि यह उनके रिवाज के 
खिलाफ था।

	¶ मोढेरा का सूर्य मंदिर: 
�	मोढेरा का सूर्य मंदिर मेहसाणा ज़िले के बेचराजी तालुका में 

रूपन नदी की एक सहायक नदी पुष्पावती के बाएँ किनारे पर 
स्थित है।
�	यह पूर्वमुखी मंदिर चमकीले पीले बलुआ पत्थरों से बना 

हुआ है। 
�	मंदिर के विवरण के अनुसार, यह मारू-गुर्जर स्थापत्य शैली में 

बनाया गया है, जिसमें मुख्य मंदिर (गर्भगृह), एक कक्ष 
(गढ़मंडप), एक बाहरी कक्ष अथवा सभाकक्ष (सभामंडप या 
रंगमंडप) और एक पवित्र जलाशय (सूर्य कुंड) जिसे अब 
रामकुंड कहा जाता है, शामिल हैं।  
�	रामकुंडा एक विशाल आयताकार सीढ़ीदार जलाशय है जो 

शायद भारत का सबसे भव्य मंदिर जलाशय है। 
�	प्रतिवर्ष विषुव (Equinoxes) के समय सूर्य की किरणें 

सीधे इस मंदिर के केंद्र/गर्भभाग पर पड़ती हैं। 
	¶ उनाकोटि की पत्थरों को काट कर बनाई गई मूर्तियाँ:
�	यह एक शैव तीर्थ स्थल है जो 7वीं अथवा 9वीं शताब्दी का है।
�	उनाकोटि का अर्थ है एक करोड़ से एक कम और कहा जाता है 

कि इतनी ही संख्या में चट्टानों को काटकर बनाई गई नक्काशी 
यहाँ उपलब्ध है।

�	हिंदू पौराणिक कथाओं के अनुसार, जब भगवान शिव एक 
करोड़ देवी-देवताओं के साथ काशी जा रहे थे, तो उन्होंने इस 
स्थान पर रात्रि विश्राम किया था।  
�	उन्होंने सभी देवी-देवताओं को सूर्योदय से पहले जागने 

और काशी के लिये प्रस्थान करने को कहा।
�	ऐसा कहा जाता है कि सुबह शिव के अलावा कोई और 

नहीं उठा, अतः भगवान शिव दूसरों को पत्थर की मूर्ति 
बनने का श्राप देते हुए स्वयं काशी के लिये निकल पड़े।

�	नतीजतन, उनाकोटि में एक करोड़ से भी कम पत्थर की 
मूर्तियाँ और नक्काशियाँ हैं।

�	उनाकोटी में पाए गए चित्र दो प्रकार के हैं, अर्थात् चट्टानों को 
काट कर बनाए गए नक्काशीदार चित्र और पत्थर से बने चित्र।
�	चट्टानों को काट कर बनाए गए नक्काशीदार चित्रों के 

ठीक बीच में शिव का सिर और गणेश की विशाल 
आकृतियाँ उल्लेखनीय हैं।  

�	शिव के सिर को 'उनाकोटिश्वर कालभैरव' के रूप में जाना 
जाता है।

�	शिव के मस्तक के दोनों तरफ दो महिलाओं की पूर्ण आकृतियाँ 
हैं - एक शेर पर खड़ी दुर्गा की और दूसरी ओर अन्य महिला 
आकृति।

�	इसके अलावा नंदी बैल की तीन विशाल प्रतिमाएँ ज़मीन में 
आधी दबी हुई पाई गई हैं।

�	'अशोकाष्टमी मेला' के नाम से प्रसिद्ध एक भव्य मेला प्रतिवर्ष 
अप्रैल के महीने में आयोजित किया जाता है, जिसमें हज़ारों 
तीर्थयात्री आते हैं।

यूनेस्को की अस्थायी सूची:
	¶ यूनेस्को की अस्थायी सूची उन संपत्तियों की सूची है, जिन पर 

प्रत्येक पक्षकार नामांकन के लिये विचार करना चाहती है। 
�	यूनेस्को के संचालनात्मक दिशा-निर्देश (Operational 

Guidelines), 2019 के अनुसार, किसी भी स्मारक/स्थल 
को विश्व विरासत स्थल (World Heritage Site) 
की सूची में अंतिम रूप से शामिल करने से पहले उसे एक वर्ष 
के लिये इसकी अस्थायी सूची में रखना अनिवार्य है।

�	इसमें नामांकन हो जाने के बाद इसे विश्व विरासत केंद्र 
(World Heritage Centre) को भेज दिया जाता 
है।

	¶ भारत में अब अस्थायी सूची में 52 स्थल हैं।

देवायतनम: मंदिर वास्तुकला पर 
सम्मेलन
चर्चा में क्यों?

हाल ही में केंद्रीय संस्कृति मंत्री ने कर्नाटक के ‘हम्पी’ में भारत के 
मंदिर वास्तुकला पर एक अनूठे सम्मेलन ‘देवायतनम’ का उद्घाटन 
किया।
	¶ इसे ‘आज़ादी के अमृत महोत्सव’ के हिस्से के रूप में संस्कृति 

मंत्रालय के भारतीय पुरातत्त्व सर्वेक्षण (ASI) द्वारा 25-26 फरवरी 
को आयोजित किया जा रहा है।

	¶ हम्पी के मंदिरों को पहले से ही यूनेस्को की विश्व विरासत सूची में 
उनकी भव्यता, शानदार वास्तुकला के लिये शामिल किया गया है।

�	भारत के 40 यूनेस्को विश्व धरोहर शिलालेखों में से लगभग 10 
विभिन्न स्थापत्य शैली, पैटर्न और समरूपता में हिंदू मंदिर हैं।

�	वर्ष 2021 में तेलंगाना के मुलुगु ज़िले में रुद्रेश्वर मंदिर (जिसे 
रामप्पा मंदिर भी कहा जाता है) को यूनेस्को की विश्व विरासत 
सूची में शामिल किया गया है।

हाल के दिनों में सरकार ने मंदिर को किस प्रकार बढ़ावा 
दिया है?
	¶ केंद्र सरकार ने बेलूर और सोमनाथपुर के होयसल मंदिरों को यूनेस्को 

की विश्व विरासत सूची हेतु प्रस्तावित किया है।
	¶ अयोध्या में भगवान राम का भव्य मंदिर बनाया जा रहा है।
	¶ लगभग 250 वर्षों के बाद भारत की आध्यात्मिक राजधानी- काशी 

का कायाकल्प किया गया है और भक्तों के लिये सुविधाएँ तथा 
बेहतर बुनियादी अवसंरचना मौजूद है।

	¶ तेलंगाना राज्य ने 2 बड़े पत्थर के नक्काशीदार मंदिरों का निर्माण 
किया है जिनकी लागत 1,000 करोड़ रुपए है।

	¶ बेहतर बुनियादी अवसंरचना और विश्व स्तरीय सुविधाओं के 
माध्यम से मौजूदा आध्यात्मिक स्थानों को भक्तों के लिये सुलभ 
बनाने पर ध्यान केंद्रित किया गया है।
�	पर्यटन के बुनियादी ढांँचे को सुविधाजनक बनाने व आध्यात्मिक 

स्थानों पर बेहतर पहुंँच और अनुभव प्रदान करने के लिये प्रसाद 
और स्वदेश दर्शन योजना हेतु लगभग 7,000 करोड़ रुपए के 
बजट की कल्पना की गई है।

भारतीय मंदिरों का क्या महत्त्व है?
	¶ भारतीय मंदिर कला, ज्ञान, संस्कृति, आध्यात्मिकता, नवाचार और 

शिक्षा के केंद्र रहे हैं।
	¶ भारत में मंदिरों की स्थापना की तीन प्रमुख शैलियाँ रही हैं जिन्हें 

नागर, द्रविड़ और वेसर के नाम से जाना जाता है।
�	देवगढ़ का दशावतार मंदिर नागर शैली में निर्मित है। यह शैली 

हिमालय और विंध्य पहाड़ों के बीच प्रचलित है।
�	कांची में कैलासनाथर का मंदिर द्रविड़ शैली में निर्मित है, जिसे 

कृष्णा और कावेरी नदी की भूमि पर विकसित किया गया है।
�	पापनाथ मंदिर वेसर शैली का एक उदाहरण है जो वेसर, नागर 

और द्रविड़ शैली का मिश्रित रूप है।
	¶ एक हिंदू मंदिर में कला और विज्ञान का संयोजन होता है जिसमें 

शिल्प शास्त्र, वास्तु शास्त्र, ज्यामिति और समरूपता शामिल होती 
है।

	¶ मंदिर एकता, अखंडता और सभ्यता को बढ़ावा देते हैं।

जगन्नाथ मंदिर
हाल ही में ओडिशा के राज्यपाल गणेशी लाल ने पुरी के विश्व 

प्रसिद्ध जगन्नाथ मंदिर के अंदर विदेशी नागरिकों के प्रवेश का समर्थन 
किया है, जो दशकों से चली आ रही बहस का विषय बना हुआ है और 
समय-समय पर विवाद पैदा करता रहा है। 
	¶ वर्तमान में केवल हिंदुओं को मंदिर के अंदर गर्भगृह में देवताओं की 

पूजा करने की अनुमति है।
	¶ मंदिर के सिंह द्वार (मुख्य प्रवेश द्वार) पर एक संकेत स्पष्ट रूप से 

इंगित करता है कि "केवल हिंदुओं को प्रवेश की अनुमति है।"

जगन्नाथ मंदिर के बारे में प्रमुख तथ्य: 
	¶ ऐसी मान्यता है कि इस मंदिर का निर्माण 12वीं शताब्दी में पूर्वी गंग 

राजवंश (Eastern Ganga Dynasty) के राजा 
अनंतवर्मन चोडगंग देव द्वारा किया गया था। 

	¶ जगन्नाथपुरी मंदिर को ‘यमनिका तीर्थ’ भी कहा जाता है, जहाँ हिंदू 
मान्यताओं के अनुसार, पुरी में भगवान जगन्नाथ की उपस्थिति के 
कारण मृत्यु के देवता ‘यम’ की शक्ति समाप्त हो गई है।

	¶ इस मंदिर को "सफेद पैगोडा" कहा जाता था और यह चारधाम 
तीर्थयात्रा (बद्रीनाथ, द्वारका, पुरी, रामेश्वरम) का एक हिस्सा है।

	¶ मंदिर अपनी तरह की अनूठी वास्तुकला के लिये प्रसिद्ध है, जिसमें 
एक विशाल परिसर की दीवार और कई टावरों, हॉल तथा मंदिरों के 
साथ एक बड़ा परिसर शामिल है।

	¶ मंदिर का मुख्य आकर्षण वार्षिक रथ यात्रा उत्सव है, जिसमें मंदिर 
के तीन मुख्य देवताओं, भगवान जगन्नाथ, भगवान बलभद्र और देवी 
सुभद्रा की रथ यात्रा एक भव्य जुलूस के साथ निकाली जाती है।

	¶ मंदिर अपने अनूठे भोजन, महाप्रसाद के लिये भी जाना जाता है, 
जिसे मंदिर की रसोई में तैयार किया जाता है और भक्तों के बीच 
वितरित किया जाता है।

ओडिशा स्थित अन्य महत्त्वपूर्ण स्मारक:
	¶ कोणार्क सूर्य मंदिर (यूनेस्को विश्व विरासत स्थल)।
	¶ तारा तारिणी मंदिर।
	¶ लिंगराज मंदिर।

पुरी हेरिटेज कॉरिडोर परियोजना
चर्चा में क्यों? 

पुरी में ओडिशा सरकार की महत्त्वाकांक्षी मंदिर गलियारा परियोजना 
राजनीतिक विवाद का विषय बन गई है। 

पुरी हेरिटेज कॉरिडोर परियोजना: 
	¶ यह पुरी में जगन्नाथ मंदिर सहित एक अंतर्राष्ट्रीय विरासत स्थल 

बनाने के लिये ओडिशा सरकार की पुनर्विकास परियोजना है। 
हालाँकि इसकी कल्पना वर्ष 2016 में की गई थी, लेकिन इसका 
अनावरण दिसंबर 2019 में किया गया। 

	¶ इस अम्ब्रेला प्रोजेक्ट के तहत श्री जगन्नाथ हेरिटेज कॉरिडोर  या श्री 
मंदिर परिक्रमा परियोजना के क्षेत्र आते हैं। 

	¶ इस परियोजना में श्री जगन्नाथ मंदिर प्रशासन (एसजेटीए) भवन 
पुनर्विकास, एक 600-क्षमता वाला श्री मंदिर स्वागत केंद्र, पुरी 
झील, मूसा नदी पुनरुद्धार योजना आदि शामिल हैं। 

	¶ ओडिशा सरकार ने मंदिर के आसपास के क्षेत्र के सुधार के लिये 
तीन उद्देश्यों को सूचीबद्ध किया है- मंदिर की सुरक्षा, भक्तों की 
सुरक्षा और भक्तों के लिये धार्मिक माहौल का निर्माण। 

	¶ सरकार ने पुरी (ABADHA) योजना में बुनियादी सुविधाओं 
के विकास एवं विरासत और वास्तुकला के विकास से संबंधित 
परियोजना के लिये धन आवंटित किया है। 
�	ABADHA योजना में श्री जगन्नाथ मंदिर और उसके 

आसपास बेहतर सुविधाएँ प्रदान करने के लिये भूमि अधिग्रहण 
शुल्क/पुनर्वास और सड़क सुधार शामिल है। 

परियोजना विवाद का विषय क्यों बन गई है? 
	¶ विशेषज्ञों और नागरिक समाज के सदस्यों ने 12 वीं शताब्दी के 

मंदिर पर प्रतिकूल प्रभाव की संभावना का हवाला देते हुए खुदाई के 
लिये भारी मशीनरी के उपयोग पर आपत्ति जताई। 

	¶ इस बारे में सवाल उठाए जाने लगे कि क्या मंदिर के चारों ओर 
निर्माण के लिये उचित अनुमतियांँ और मंज़ूरी ली गई थी। 

	¶ जगन्नाथ मंदिर को भारतीय पुरातत्त्व सर्वेक्षण द्वारा राष्ट्रीय महत्त्व का 
स्मारक नामित किया गया है और यह एक केंद्रीय संरक्षित स्मारक 
है। 

	¶ मंदिर के 100 से 200 मीटर क्षेत्र के भीतर बड़े पैमाने पर विध्वंस 
और निर्माण कार्य हो रहे हैं जो प्राचीन स्मारक व पुरातात्त्विक स्थल 
और अवशेष (संशोधन एवं सत्यापन) अधिनियम (AMSAR), 
2010 द्वारा निषिद्ध है। 

प्राचीन स्मारक व पुरातत्त्व स्थल और अवशेष (संशोधन 
एवं मान्यता) अधिनियम (AMSAR), 2010: 
	¶ AMSAR (संशोधन और मान्यता) अधिनियम के अनुसार, 

संरक्षित क्षेत्र के 100 मीटर की परिधि के भीतर निर्माण कार्य निषिद्ध 
है। 

	¶ स्मारक के चारों ओर 200 मीटर तक फैले क्षेत्र को विनियमित क्षेत्र 
कहा जाता है। 

	¶ AMSAR अधिनियम के प्रावधानों के अनुसार, संस्कृति मंत्रालय 
के तहत वर्ष 2011 में स्थापित राष्ट्रीय स्मारक प्राधिकरण 
(NMA) पर ऐसी साइट की परिधि में निषिद्ध और विनियमित 
क्षेत्र का प्रबंधन करके ASI-संरक्षित साइटों की सुरक्षा एवं संरक्षण 
का प्रभार है। 

	¶ यदि एक विनियमित या निषिद्ध क्षेत्र में निर्माण कार्य किया जाना है, 
तो NMA से अनुमति लेना आवश्यक है। 

	¶ AMSAR अधिनियम में परिभाषित "निर्माण" शब्द में सार्वजनिक 
शौचालयों, मूत्रालयों और "समान सुविधाओं" का निर्माण शामिल 
नहीं है। 
�	इसमें पानी, बिजली की आपूर्ति या "प्रचार के लिये समान 

सुविधाओं का प्रावधान" के कार्य शामिल नहीं हैं। 
	¶ इसके अलावा यदि स्मारक का निर्मित क्षेत्र 5,000 वर्ग मीटर से 

अधिक है, तो स्मारक के चारों ओर विकास से पहले NMA द्वारा 
एक प्रभाव मूल्यांकन किया जाना भी आवश्यक है। 

मार्तण्ड सूर्य मंदिर
चर्चा में क्यों? 

जम्मू और कश्मीर के उपराज्यपाल ने भारतीय पुरातत्त्व सर्वेक्षण के 
तहत संरक्षित स्मारक, 8 वीं शताब्दी के मार्तंड सूर्य मंदिर के खंडहर में 
आयोजित एक धार्मिक समारोह में भाग लिया। इस मंदिर को "राष्ट्रीय 
महत्त्व के स्थलों " के रूप में मान्यता दी गई है।



www.drishtiias.com/hindi

1111|| PT SPRINT (कला और संस्कृति) || 2023

मार्तंड सूर्य मंदिर:
	¶ मार्तंड सूर्य मंदिर जिसे पांडौ लैदान के नाम से भी जाना जाता है, एक 

हिंदू मंदिर है जो सूर्य (हिंदू धर्म में प्रमुख सौर देवता) को समर्पित 
है और 8वीं शताब्दी ईसवी के दौरान बनाया गया था। मार्तंड का  
एक और संस्कृत पर्याय सूर्य है।

	¶ इसका निर्माण कार्कोट राजवंश के तीसरे शासक ललितादित्य 
मुक्तापीड ने करवाया था।

	¶ यह अब खंडहर के रूप में है, क्योंकि इसे मुस्लिम शासक सिकंदर 
शाह मिरी के आदेश से नष्ट कर दिया गया था।

	¶ यह मंदिर भारतीय केंद्रशासित प्रदेश जम्मू और कश्मीर में अनंतनाग 
से पाँच मील की दूरी पर स्थित है।

	¶ खंडहरों और संबंधित पुरातात्विक निष्कर्षों से यह कहा जा सकता 
है कि यह कश्मीरी वास्तुकला का एक उत्कृष्ट नमूना था, जिसने 
गंधार, गुप्त और चीनी वास्तुकला के रूपों को मिश्रित किया था।

	¶ मंदिर केंद्रीय रूप से संरक्षित स्मारकों की सूची में मार्तंड (सूर्य 
मंदिर) के रूप में है।

कार्कोट साम्राज्य:
	¶ कार्कोट साम्राज्य ने कश्मीर (7वीं शताब्दी की शुरुआत में) में 

अपनी शक्ति स्थापित की और यह मध्य एशिया और उत्तरी भारत में 
एक शक्ति के रूप में उभरा।

	¶ दुर्लभवर्धन कार्कोट वंश का संस्थापक था।
	¶ कार्कोट शासक हिंदू थे और उन्होंने परिहासपुर (राजधानी) में 

शानदार हिंदू मंदिरों का निर्माण किया।
	¶ उन्होंने बौद्ध धर्म को भी संरक्षण दिया क्योंकि उनकी राजधानी के 

खंडहरों में कुछ स्तूप, चैत्य और विहार पाए गए हैं।

मालचा महल
दिल्ली सरकार द्वारा 14वीं सदी के स्मारक मालचा महल 

(Malcha Mahal) का जीर्णोद्धार किया जाएगा।

मालचा महल के बारे में: 
	¶ 1325 ईस्वी में तत्कालीन सुल्तान फिरोज शाह तुगलक द्वारा इसका 

निर्माण कराया गया तथा लंबे समय तक इसका उपयोग हंटिंग लॉज 
(Hunting Lodge) के रूप में किया गया।

	¶ बाद में यह अवध के नवाब के वंशजों का निवास स्थान बन गया।  
	¶ ऐसा माना जाता है कि अवध की बेगम विलायत महल के नाम पर 

इसे 'विलायत महल' कहा जाने लगा, उन्होंने दावा किया कि वह 
अवध के शाही परिवार की सदस्य थीं। उन्हें वर्ष 1985 में सरकार 
द्वारा महल का स्वामित्व प्रदान किया गया था। 

	¶ वर्ष 1993 में बेगम द्वारा आत्महत्या करने के बाद मालचा महल 
उनकी बेटी सकीना महल और बेटे राजकुमार अली रज़ा (साइरस) 
के स्वामित्व में आ गया। वर्ष 2017 में राजकुमार की मृत्यु हो गई 
तथा उनकी मृत्यु से कुछ वर्ष पहले उनकी बहन का देहांत हो चुका 
था। 

फिरोज शाह तुगलक:
	¶ इसका जन्म 1309 ईस्वी में हुआ था और अपने चचेरे भाई मुहम्मद-

बिन-तुगलक के निधन के बाद यह दिल्ली की गद्दी पर बैठा था।
	¶ यह तुगलक वंश का तीसरा शासक था जिसने 1320 ईस्वी से 1412 

ईस्वी तक दिल्ली पर शासन किया था। मुहम्मद-बिन-तुगलक 
1351ईस्वी से 1388 ईस्वी तक सत्ता में रहा।

	¶ इसने ही जजिया कर लगाने की शुरुआत की थी।
�	जजिया' या 'जीज्या' का तात्पर्य राज्य के सार्वजनिक व्यय हेतु 

निधि प्रदान करने के लिये इस्लामी कानून द्वारा शासित राज्य के 
स्थायी गैर-मुस्लिम विषयों पर वित्तीय प्रभार के रूप में प्रति 
व्यक्ति वार्षिक कराधान से है।

	¶ इसने  सशस्त्र बलों में उत्तराधिकार के सिद्धांत को  लागू किया जहाँ 
अधिकारियों को सेवानिवृत्ति के बाद अपने बच्चों को उस स्थान पर 
सेना में भेजने की अनुमति थी। हालांँकि उन्हें भुगतान,  वास्तविक 
मुद्रा की बजाय ज़मीन के रूप में किया जाता था।

	¶ अंग्रेज़ों द्वारा उसे 'सिंचाई विभाग का जनक' कहकर संबोधित किया 
गया क्योंकि उसने कई बगीचे और नहरों का निर्माण करवाया था।

तुगलक वंश:
	¶ तुगलक वंश तुर्क मूल के मुस्लिम परिवार से संबंधित था। मुहम्मद-

बिन-तुगलक द्वारा सैन्य अभियान का नेतृत्व किये जाने के 
परिणामस्वरुप 1330-1335 ईस्वी के बीच यह राजवंश अपने 
चर्मोत्कर्ष पर पहुँच  गया।

	¶ इसका शासन यातना, क्रूरता और विद्रोहों द्वारा चिह्नित किया गया 
था, जिसके परिणामस्वरूप 1335 ईस्वी के बाद इस वंश की क्षेत्रीय 
पहुँच का तेज़ी से विघटन हुआ।

	¶ तुगलक वंश में तीन महत्त्वपूर्ण शासक थे- गयासुद्दीन तुगलक 
(1320-1325 ईस्वी), मुहम्मद-बिन- तुगलक (1325-1351 
ईस्वी) और फिरोज शाह तुगलक (1351 से 1388 ईस्वी)।

	¶ गयासुद्दीन तुगलक इस वंश का संस्थापक था।

महापाषाणकालीन समाधि स्थल
हाल के निष्कर्षों के अनुसार, आंध्र प्रदेश में तिरुपति ज़िले में सबसे 

बड़ा एंथ्रोपोमोर्फिक समाधि स्थल संग्रह है।
	¶ एंथ्रोपोमोर्फिक/मानवाकृतीय स्थल से तात्पर्य महापाषाणकालीन 

समाधि स्थल के ऊपर मानव कंकाल के साक्ष्य मिलने वाले स्थल 
से हैं।

महापाषाण
	¶ मेगालिथ या ‘महापाषाण’ का तात्पर्य बड़े प्रागैतिहासिक पत्थर से है 

जिसका उपयोग या तो एकल या अन्य पत्थरों के साथ मिलाकर 
संरचना या स्मारक बनाने के लिये किया गया है।

	¶ महापाषाण का उपयोग शवों को समाधि किये जाने वाले स्थलों या 
स्मारक स्थलों के रूप में किया जाता था।
�	यह वास्तविक समाधि अवशेषों वाले स्थल जैसे- डोलमेनोइड 

सिस्ट (बॉक्स के आकार के पत्थर के समाधि कक्ष), केयर्न 
सर्कल (परिभाषित परिधि वाले पत्थर के घेरे) और कैपस्टोन 
(मुख्य रूप से केरल में पाए जाने वाले विशिष्ट मशरूम के 
आकार के समाधि कक्ष) स्थल है।

	¶ नश्वर अवशेषों से युक्त कलश या ताबूत आमतौर पर टेराकोटा से 
बना होता था तथा मेगालिथ में मेन्हीर जैसे स्मारक स्थल शामिल हैं।

	¶ भारत में पुरातत्त्वविदों ने लौह युग (1500-500 ईसा पूर्व) में 
अधिकांश महापाषाण का पता लगाया है, हालाँकि कुछ स्थल लौह 
युग से पहले 2000 ईसा पूर्व तक के हैं।

	¶ महापाषाण भारतीय उपमहाद्वीप में फैले हुए हैं। अधिकांश महापाषाण 
स्थल प्रायद्वीपीय भारत में पाए जाते हैं, जो महाराष्ट्र (मुख्य रूप से 
विदर्भ में), कर्नाटक, तमिलनाडु, केरल, आंध्र प्रदेश और तेलंगाना 
राज्यों में केंद्रित हैं।

पाणिनि की अष्टाध्यायी और व्याकरण 
की सबसे बड़ी पहेली

हाल ही में कैंब्रिज के विद्वान डॉ. ऋषि राजपोपत ने संस्कृत की 
सबसे बड़ी पहेली- 'अष्टाध्यायी' में पाई जाने वाली व्याकरण की समस्या 
को हल करने का दावा किया है।

अष्टाध्यायी: 
	¶ 2,000 से अधिक वर्ष पहले लिखा गया, अष्टाध्यायी या 'आठ 

अध्याय', विद्वान पाणिनि द्वारा चौथी शताब्दी ईसा पूर्व के अंत में 
लिखा गया एक प्राचीन ग्रंथ है।

	¶ यह एक भाषायी लेख है जिसने मानक निर्धारित किया कि संस्कृत 
कैसे लिखी और बोली जानी है।  

	¶ यह भाषा के ध्वन्यात्मकता, वाक्य विन्यास और व्याकरण को गहराई 
से समझता है, इसमें एक "भाषा मशीन" भी शामिल है, जो 
उपयोगकर्त्ताओं को किसी भी संस्कृत शब्द के मूल और प्रत्यय मंध 
प्रवेश करने एवं बदले में व्याकरणिक रूप से सही शब्द तथा वाक्य 
प्राप्त करने में मदद करता है।

	¶ अष्टाध्यायी ने 4,000 से अधिक व्याकरणिक नियम निर्धारित किये 
है।
�	बाद के भारतीय व्याकरण जैसे पतंजलि का महाभाष्य (दूसरी 

शताब्दी ईसा पूर्व) और जयादित्य की कासिका वृत्ति तथा वामन 
(7वीं शताब्दी ईस्वी), अधिकतर पाणिनि पर टीकाएँ थीं।

भाषा विज्ञान के जनक पाणिनि:
	¶ संभवतः चौथी शताब्दी ईसा पूर्व में पाणिनि के विषय में जानकारी 

मिलती है, यह सिकंदर की विजय और मौर्य साम्राज्य की स्थापना 
का युग था, इसके अतिरिक्त उन्हें 6वीं शताब्दी ईसा पूर्व, जो कि बुद्ध 
और महावीर काल रहा, का भी माना जाता है।

	¶ वह संभवतः सलातुरा (गांधार) में रहते थे, जो आज के समय में 
उत्तर-पश्चिम पाकिस्तान में स्थित है, और संभवतः तक्षशिला के 
महान विश्वविद्यालय से भी जुड़े थे। यहीं से कौटिल्य और चरक को 
शासन कला और चिकित्सा के क्षेत्र में अपनी महत्त्वपूर्ण पहचान 
बनाने में मदद मिली।

	¶ पाणिनि के महान व्याकरण, 'अष्टाध्यायी' की रचना के समय तक 
संस्कृत वस्तुतः अपने शास्त्रीय रूप में पहुँच चुकी थी और उसके 
बाद बहुत कम विकसित हुई।

	¶ पाणिनि का व्याकरण, जिसका आधार पहले के कई व्याकरणविदों 
द्वारा किया गया कार्य था, ने संस्कृत भाषा को प्रभावी रूप से स्थिरता 
प्रदान की।

	¶ पहले के कार्यों ने आधार को एक शब्द के मूल तत्त्व के रूप में 
मान्यता दी थी तथा कुछ 2,000 एकाक्षरिक आधारों को वर्गीकृत 
किया था, जिसे उपसर्ग, प्रत्यय एवं विभक्ति के साथ भाषा के सभी 
शब्दों को प्रदान करने का विचार था।

तमिलनाडु में लोहे का उत्खनन
चर्चा में क्यों?

हाल ही में तमिलनाडु में हुए उत्खनन कार्य की कार्बन डेटिंग से इस 
बात के प्रमाण मिले हैं कि भारत में लोहे का प्रयोग 4,200 साल पहले हुआ 
था।
	¶ इससे पहले देश में लोहे के प्रयोग का प्रमाण 1900-2000 ईसा पूर्व 

और तमिलनाडु के लिये 1500 ईसा पूर्व माना जाता था।
	¶ तमिलनाडु में लोहे के प्रयोग के नवीनतम साक्ष्य 2172 ईसा पूर्व के 

हैं।

ऐतिहासिक महत्त्व:
	¶ कृषि उपकरणों का उत्पादन:
�	लौह प्रौद्योगिकी के आविष्कार से कृषि औज़ारों और हथियारों 

का उत्पादन हुआ, जिससे आर्थिक एवं सांस्कृतिक प्रगति से 
पहले एक सभ्यता हेतु आवश्यक उत्पादन संभव हुआ।
�	जहांँ तांबे का इस्तेमाल पहली बार भारतीयों (1500 ईसा 

पूर्व) द्वारा किया गया था वही सिंधु घाटी में लोहे के 
इस्तेमाल होने के कोई ज्ञात रिकॉर्ड या साक्ष्य नहीं हैं।

	¶ वनों की कटाई में उपयोगी:
�	वनों की कटाई तब हुई जब मानव ने घने जंगलों को साफ करने 

और कृषि कार्य हेतु भूमि को साफ करने के लिये लोहे के 
औज़ारों का उपयोग करना शुरू किया क्योंकि घने जंगलों को 
साफ करने और कृषि भूमि में तांबे के औज़ारों का उपयोग 
करना मुश्किल होता।

	¶ सामाजिक-आर्थिक परिवर्तन:
�	1500 ईसा पूर्व से 2000 ईसा पूर्व तक के प्राप्त नवीनतम साक्ष्यों 

के आधार पर यह माना जा सकता है कि लौह युग का सांस्कृतिक 
उद्भव 2000 ईसा पूर्व में हुआ था।

�	लगभग 600 ईसा पूर्व लौह प्रौद्योगिकी ने बड़े पैमाने पर 
सामाजिक-आर्थिक परिवर्तनों का आधार निर्मित किया जिससे 
तमिल ब्राह्मी लिपि का विकास हुआ।
�	माना जाता है कि तमिल ब्राह्मी लिपियों की उत्पत्ति लगभग 

300 ईसा पूर्व हुई थी, लेकिन वर्ष 2019 में एक ऐतिहासिक 
खोज ने इस अवधि को 600 ईसा पूर्व निर्धारित कर दिया।

�	इस डेटिंग या अवधि ने सिंधु घाटी सभ्यता और तमिलगाम/
दक्षिण भारत के संगम युग के बीच के अंतर को कम करने 
का कार्य किया।

पाषाण युग
	¶ पेलियोलिथिक ( पाषाण काल) युग:
�	मूल रूप से शिकार और भोजन एकत्र करने की संस्कृति।
�	पुरापाषाण काल के औज़ारों में नुकीले पत्थर, चॉपर, हाथ की 

कुल्हाड़ी, खुरचनी, भाला, धनुष और तीर आदि शामिल हैं तथा 
ये सामान्यतः हार्ड रॉक क्वार्टजाइट से बने होते हैं।

�	मध्य प्रदेश के भीमबेटका में पाए गए रॉक पेंटिंग एवं नक्काशी 
में शिकार को मुख्य जीवन निर्वाह गतिविधि के रूप में दर्शाते हैं।

�	भारत में पुरापाषाण काल को तीन चरणों में विभाजित किया गया 
है: प्रारंभिक या निम्न पुरापाषाण (50,0000-100,000 ईसा 
पूर्व), मध्य पुरापाषाण (100,000-40,000 ईसा पूर्व) और 
उत्तर पुरापाषाण (40,000-10,000 ईसा पूर्व)।

�	होमो सेपियन्स उत्तर पुरापाषाण युग में अपनी उपस्थिति दर्ज 
कराते हैं।

	¶ मेसोलिथिक (मध्य पाषाण) युग:
�	प्लीस्टोसिन काल से होलोसीन काल में संक्रमण और जलवायु 

में अनुकूल परिवर्तनों द्वारा युग को चिह्नित किया गया है।
�	मेसोलिथिक युग के प्रारंभिक काल में शिकार, मछली पकड़ने 

और भोजन एकत्र करने जैसी गतिविधि होती थी।
�	इस युग में पशुओं का पालन-पोषण शुरू हुआ।

�	माइक्रोलिथ नामक उपकरण छोटे थे जिनकी ज्यामिति में 
पुरापाषाण युग की तुलना में सुधार हुआ था।

	¶ निओलिथिक (नव पाषाण) युग:
�	पाषाण युग के अंतिम चरण के रूप में संदर्भित इस युग में खाद्य 

उत्पादन की शुरुआत हुई।
�	लंबे समय तक एक ही स्थान पर रहना,मिट्टी के बर्तनों का 

उपयोग और शिल्प का आविष्कार नवपाषाण युग की विशेषता 
है।

�	नवपाषाण काल के लोग पॉलिशदार पत्थर के औज़ारो एवं 
हथियारों का प्रयोग करते थे। इस काल के लोग विशेष रूप से 
पत्थर की बनी कुल्हाड़ियों का प्रयोग करते थे। नवपाषाण काल 
में हथौड़ा, छेनी एवं बसुली के प्रमाण भी प्राप्त हुए हैं।

	¶ मेगालिथिक (महापाषाण) संस्कृति:
�	महापाषाण संस्कृति में पत्थर की संरचनाओं के साक्ष्य प्राप्त हुए 

हैं, जिनका निर्माण दफन स्थलों के रूप में या स्मारक स्थलों के 
रूप में किया गया था।

�	भारत में पुरातत्त्वविदों को लौह युग (1500 ईसा पूर्व से 500 
ईसा पूर्व) में अधिकांश महापाषाण संस्कृतियों के साक्ष्य प्राप्त 
हुए हैं, हालाँकि कुछ साक्ष्यों से लौह युग पूर्व (2000 ईसा पूर्व 
) भी इनकी उपस्थिति के प्रमाण मिलते हैं।

�	महापाषाण संस्कृति संपूर्ण प्राचीन भारतीय उपमहाद्वीप में फैली 
हुई है। हालाँकि उनमें से अधिकांश स्थल प्रायद्वीपीय भारत में 
पाए जाते हैं, जो महाराष्ट्र (मुख्य रूप से विदर्भ), कर्नाटक, 
तमिलनाडु, केरल, आंध्र प्रदेश और तेलंगाना राज्यों में केंद्रित हैं।

कीलादी निष्कर्ष
चर्चा में क्यों? 

हाल ही में भारतीय पुरातत्त्व सर्वेक्षण (ASI) ने संगम युग स्थल 
पर खुदाई के पहले दो चरणों के दौरान निष्कर्षों और उनके महत्त्व पर एक 
विस्तृत रिपोर्ट प्रस्तुत की है। 
	¶ इसके अतिरिक्त शिवगंगा में कीलादी साइट संग्रहालय का भी निर्माण 

हो रहा है, जिसमें अब तक खोजी गई 18,000 से अधिक महत्त्वपूर्ण 
कलाकृतियाँ प्रदर्शित की जाएंगी।

कीलादी के बारे में मुख्य तथ्य:
	¶ कीलादी दक्षिण तमिलनाडु के शिवगंगा ज़िले की एक छोटी-सी 

बस्ती है। यह मंदिरों के शहर मदुरै से लगभग 12 किमी. दक्षिण-पूर्व 
में वैगई नदी के किनारे स्थित है। 

	¶ वर्ष 2015 से यहाँ की गई खुदाई से साबित होता है कि तमिलनाडु 
में वैगई नदी के तट पर संगम युग में एक शहरी सभ्यता मौजूद थी। 

निष्कर्षों का महत्त्व:
	¶ संगम युग के साथ संबंध: 
�	संगम युग प्राचीन तमिलनाडु में इतिहास की एक अवधि है, 

जिसे तीसरी शताब्दी ईसा पूर्व से तीसरी शताब्दी ईस्वी तक माना 
जाता था और इसका नाम तत्कालीन मदुरै के कवियों की प्रसिद्ध 
संगम सभाओं से लिया गया था।

�	ASI की एक हालिया रिपोर्ट ने इन पुरातात्त्विक निष्कर्षों के 
आधार पर संगम युग को 800 ईसा पूर्व तक पीछे पहुँचा दिया 
है।

�	कीलादी लौह युग (12वीं शताब्दी ईसा पूर्व से छठी शताब्दी 
ईसा पूर्व) से आरंभिक ऐतिहासिक काल (छठी शताब्दी ईसा 
पूर्व से चौथी शताब्दी ईसा पूर्व) तथा अनुवर्ती सांस्कृतिक 
विकास के बीच विलुप्त संबंधों को समझने के लिये यह 
महत्त्वपूर्ण साक्ष्य भी प्रदान कर सकता है।

	¶ सिंधु घाटी के साथ संभावित संबंध:
�	खोजी गई कीलादी कलाकृतियों ने शिक्षाविदों को वैगई घाटी 

सभ्यता के हिस्से के रूप में स्थल का वर्णन करने के लिये प्रेरित 
किया है। निष्कर्षों ने दोनों स्थानों के बीच 1,000 वर्षों के 
सांस्कृतिक अंतराल को स्वीकार करते हुए सिंधु घाटी सभ्यता 
के साथ तुलना पर चर्चा को भी पुनः सक्रिय किया है।
�	यह स्थान अवशिष्ट कड़ी के रूप में दक्षिण भारत के लौह 

युग की सामग्रियों से संपन्न है।
�	तमिलनाडु राज्य पुरातत्त्व विभाग (TNSDA) के अनुसार, 

कीलादी में ईंट की संरचनाएँ, विलासिता की वस्तुएँ और 
आंतरिक तथा बाहरी व्यापार के प्रमाण एक शहरी सभ्यता की 
विशेषताएँ हैं।

�	इससे प्रारंभिक ऐतिहासिक काल के दौरान तमिलनाडु में शहरी 
जीवन और बस्तियों का प्रमाण मिलता है, इससे ऐसा बोध होता 
है कि यह एक व्यवसायी और परिष्कृत समाज था।

कीलादी को लेकर विवाद: 
	¶ सिंधु घाटी सभ्यता के साथ संभावित संबंधों की रिपोर्ट के बावजूद, 

तीसरे चरण में "कोई उल्लेखनीय खोज" नहीं हुई थी, जिसे उत्खनन 
खोजों के संबंध में कम सूचित करने के प्रयास के रूप में व्याख्यायित 
किया गया था।

	¶ मद्रास उच्च न्यायालय के हस्तक्षेप के बाद तमिल सभ्यता के इतिहास 
के बारे में और अधिक जानने के लिये ASI के बजाय TNSDA 
चौथे चरण से खुदाई का कार्य कर रहा है।

संगम काल: 
	¶ 'संगम' शब्द संस्कृत शब्द संघ का तमिल रूप है जिसका अर्थ 

व्यक्तियों अथवा संस्था का समूह होता है।

	¶ तमिल संगम कवियों की एक अकादमी थी जो पांड्य राजाओं के 
संरक्षण में तीन अलग-अलग कालों और स्थानों पर विकसित हुई।

	¶ संगम साहित्य, जो ज़्यादातर तीसरे संगम से संकलित किया गया था, 
ईसाई काल की शुरुआत के दौरान लोगों की दैनंदिन स्थितियों के 
संबंध में विवरण प्रदान करता है।
�	यह सार्वजनिक और सामाजिक गतिविधियों जैसे- सरकार, युद्ध 

दान, व्यापार, पूजा, कृषि आदि से संबंधित धर्मनिरपेक्ष मामले से 
संबंधित है।

�	संगम साहित्य में प्रारंभिक तमिल रचनाएँ (जैसे तोल्काप्पियम), 
दस कविताएँ (पट्टुपट्टू), आठ संकलन (एट्टुटोगई) और 
अठारह लघु रचनाएँ (पदिनेंकिलकनक्कू) और तीन महाकाव्य 
शामिल हैं।

तमिल-ब्राह्मी लिपि: 
	¶ ब्राह्मी लिपि तमिलों द्वारा प्रयोग की जाने वाली सबसे पहली लिपि 

थी।
	¶ उत्तर प्राचीन और प्रारंभिक मध्ययुगीन काल में उन्होंने एक नई 

कोणीय लिपि विकसित करना आरंभ किया, जिसे ग्रन्थ लिपि 
(Grantha Script) कहा जाता है, जिससे आधुनिक तमिल 
की उत्पत्ति हुई।
वैगई नदी: 

	¶ यह पूर्व की ओर बहने वाली नदी है।
	¶ वैगई नदी बेसिन कावेरी और कन्याकुमारी के बीच स्थित 12 बेसिनों 

में एक महत्त्वपूर्ण बेसिन है।
	¶ यह बेसिन पश्चिम में कार्डमम पहाड़ियों और पलानी पहाड़ियों से 

एवं पूर्व में पाक जलडमरूमध्य तथा पाक खाड़ी से घिरा है।

प्रसाद योजना
हाल ही में भारत के राष्ट्रपति ने तेलंगाना में 'भद्राचलम मंदिरों के 

समूह में तीर्थयात्रा सुविधाओं के विकास' परियोजना की आधारशिला 
रखी। 
	¶ रुद्रेश्वर (रामप्पा) मंदिर में 'तीर्थयात्रा और विरासत बुनियादी ढाँचे 

का विकास' नामक एक अन्य परियोजना भी बाद में शामिल की 
गई।

	¶ इन दोनों परियोजनाओं को भारत सरकार के पर्यटन मंत्रालय की 
प्रसाद योजना के तहत मंज़ूरी दी गई है।

मंदिरों की प्रमुख विशेषताएँ:
	¶ भद्राचलम मंदिरों का समूह:
�	 भद्राचलम के मंदिर को 350 वर्षों से अधिक पुराना बताया जाता 

है और यह रामायण महाकाव्य से संबंधित है।

�	ऐसा माना जाता है कि भगवान श्री राम ने अपनी पत्नी देवी सीता 
और भाई लक्ष्मण के साथ 14 वर्ष के वनवास का कुछ समय 
भद्राचलम मंदिर के पास दंडकारण्य वन के एक हिस्से परनासाल 
नामक गाँव में व्यतीत किया था।  

�	मंदिरों का यह समूह गोदावरी नदी के बाएँ तट पर स्थित है।  
	¶ रामप्पा मंदिर: 
�	भगवान शिव का रामप्पा मंदिर वास्तुकला प्रतिभा का एक 

आदर्श उदाहरण है, जिसे 1213 ईस्वी में काकतीय शासकों द्वारा 
बनाया गया था और इसे यूनेस्को की विश्व धरोहर सूची में 
शामिल किया गया है।   

�	यह विरासत मंदिर प्रत्येक वर्ष 10 लाख से अधिक आगंतुकों को 
आकर्षित करता है तथा पर्यटक सर्किट के बीच उच्च दृश्यता 
रखता है।

‘प्रसाद’ (PRASHAD) योजना: 
	¶ परिचय: 
�	पर्यटन मंत्रालय द्वारा वर्ष 2014-15 में चिह्नित तीर्थ स्थलों के 

समग्र विकास के उद्देश्य से 'तीर्थयात्रा कायाकल्प और 
आध्यात्मिक संवर्द्धन पर राष्ट्रीय मिशन (National 
Mission on Pilgrimage Rejuvenation 
and Spiritual Augmentation Drive’- 
PRASAD)' शुरू किया गया था।

�	अक्तूबर 2017 में योजना का नाम बदलकर ‘तीर्थयात्रा 
कायाकल्प और आध्यात्मिक विरासत संवर्द्धन अभियान’ 
(National Mission on Pilgrimage 
Rejuvenation and Spiritual Heritage 
Augmentation Drive- PRASHAD) राष्ट्रीय 
मिशन कर दिया गया।
�	आवास एवं शहरी विकास मंत्रालय की हृदय 

(HRIDAY) योजना के बंद होने के बाद विरासत 
स्थलों के विकास को प्रसाद (PRASHAD) योजना 
में शामिल किया गया।

�	प्रसाद योजना के तहत विकास के लिये कई धार्मिक शहरों/
स्थलों की पहचान की गई है जैसे- अमरावती और श्रीशैलम 
(आंध्र प्रदेश), कामाख्या (असम), परशुराम कुंड (लोहित 
ज़िला, अरुणाचल प्रदेश), पटना और गया (बिहार) आदि।

	¶ कार्यान्वयन एजेंसी:  
�	इस योजना के तहत चिह्नित परियोजनाओं को संबंधित राज्य/संघ 

राज्य क्षेत्र की सरकार द्वारा चिह्नित एजेंसियों के माध्यम से 
क्रियान्वित किया जाएगा। 

	¶ वित्तपोषण तंत्र:  
�	केंद्र सरकार सार्वजनिक वित्तपोषण के लिये शुरू किये गए 

परियोजना घटकों हेतु 100% वित्तपोषण प्रदान करती है।
�	यह योजना इसके अंतर्गत आने वाली परियोजनाओं की 

बेहतर स्थिरता के लिये कॉर्पोरेट सामाजिक उत्तरदायित्त्व 
(Corporate Social Responsibility- 
CSR) और सार्वजनिक-निजी भागीदारी के लिये 
उपलब्ध स्वैच्छिक धन का लाभ उठाने का प्रयास करती 
है। 

स्मारक मित्र योजना
चर्चा में क्यों?

निजी कंपनियाँ जल्द ही स्मारक मित्र योजना के तहत 1,000 
स्मारकों के रखरखाव के लिये भारतीय पुरातत्त्व सर्वेक्षण के साथ साझेदारी 
करने में सक्षम होंगी, जिसमें विरासत स्थलों को अपनाना और उनका 
रखरखाव करना शामिल है।
	¶ संशोधित योजना कॉर्पोरेट सामाजिक उत्तरदायित्त्व मॉडल पर 

आधारित होगी और सभी विरासत स्थलों के नाम वाली एक नई 
वेबसाइट भी लॉन्च की जाएगी।

स्मारक मित्र योजना:
	¶ स्मारक मित्र' शब्द 'एडॉप्ट ए हेरिटेज' परियोजना के तहत सरकार 

के साथ भागीदारी करने वाली इकाई को संदर्भित करता है।
�	इसे पहले पर्यटन मंत्रालय के तहत लॉन्च किया गया था और 

फिर इसे संस्कृति मंत्रालय में स्थानांतरित कर दिया गया।
	¶ इस परियोजना का उद्देश्य कॉर्पोरेट संस्थाओं, सार्वजनिक क्षेत्र की 

कंपनियों या व्यक्तियों को 'अपनाने' के लिये आमंत्रित करके पूरे 
भारत में स्मारकों, विरासत और पर्यटन स्थलों को विकसित करना 
है।

कन्हेरी गुफाएँ
हाल ही में पर्यटन मंत्रालय ने बुद्ध पूर्णिमा के अवसर पर कन्हेरी 

गुफाओं में विभिन्न जन-सुविधाओं का उद्घाटन किया। 

कन्हेरी गुफाएँ: 
	¶ परिचय: 
�	कन्हेरी गुफाएँ मुंबई के पश्चिमी बाहरी इलाके में स्थित गुफाओं 

और रॉक-कट स्मारकों का एक समूह है। ये गुफाएँ संजय गांधी 
राष्ट्रीय उद्यान के जंगलों के भीतर स्थित हैं।

�	कन्हेरी नाम प्राकृत में 'कान्हागिरि' से लिया गया है और इसका 
वर्णन सातवाहन शासक वशिष्ठपुत्र पुलुमावी के नासिक 
शिलालेख में मिलता है।

�	विदेशी यात्रियों के यात्रा वृतांतों में कन्हेरी का उल्लेख मिलता 
है। 
�	कन्हेरी का सबसे पहला वर्णन फाहियान द्वारा किया गया 

है, जो 399-411 ईस्वी के दौरान भारत आया और बाद में 
कई अन्य यात्रियों ने भी इसका वर्णन किया।  

	¶ उत्खनन: 
�	कन्हेरी गुफाओं में 110 से अधिक विभिन्न एकाश्म चट्टानों का 

उत्खनन शामिल है और यह देश में सबसे बड़े एकल उत्खनन 
में से एक है।

�	उत्खनन का आकार एवं विस्तार, साथ ही कई जल के कुंड, 
अभिलेखों, सबसे पुराने बांँधों में से एक,  स्तूप कब्रगाह गैलरी 
एवं उत्कृष्ट वर्षा जल संचयन प्रणाली, मठवासी एवं तीर्थ केंद्र 
के रूप में इसकी लोकप्रियता को प्रमाणित करती है।

	¶ वास्तुकला:
�	ये उत्खनन मुख्य रूप से बौद्ध धर्म के हीनयान चरण के दौरान 

किये गए थे लेकिन इसमें महायान शैलीगत वास्तुकला के कई 
उदाहरणों के साथ वज्रयान से संबंधित आदेश के कुछ मुद्रण भी 
शामिल हैं।

	¶ संरक्षण:
�	यह कन्हेरी सातवाहन, त्रिकुटक, वाकाटक और सिलहारा के 

संरक्षण के साथ ही इस क्षेत्र के धनी व्यापारियों द्वारा किये गये 
दान के माध्यम से फला-फूला।

	¶ महत्त्व:
�	कन्हेरी गुफाएंँ हमारी प्राचीन विरासत का हिस्सा हैं क्योंकि वे 

विकास और हमारे अतीत का प्रमाण प्रदान करती हैं। 
�	कन्हेरी गुफाओं और अजंता एलोरा गुफाओं जैसे विरासत स्थलों 

के वास्तुशिल्प एवं इंजीनियरिंग उस समय की कला, 
इंजीनियरिंग, प्रबंधन, निर्माण, धैर्य एवं दृढ़ता आदि के रूप में 
लोगों के ज्ञान को प्रदर्शित करते हैं।
�	उस समय ऐसे कई स्मारकों को बनने में 100 साल से 

अधिक का समय लगा था।

�	इसका महत्त्व इस तथ्य से बढ़ जाता है कि यह एकमात्र केंद्र है 
जहांँ बौद्ध धर्म और वास्तुकला की निरंतर प्रगति को दूसरी 
शताब्दी ईस्वी से 9वीं शताब्दी ईस्वी तक एक स्थायी विरासत 
के रूप में देखा जाता है।

डिकिन्सोनिया जीवाश्म
डिकिन्सोनिया जीवाश्म, जिसके बारे में वैज्ञानिकों ने वर्ष 2021 में 

भारत के भीमबेटका रॉक शेल्टर में खुदाई करने का दावा किया था, के 
संबंध में सूचना गलत साबित हुई है।
	¶ शोधकर्त्ताओं को इस स्थान की गहन जाँच करने पर पता चला कि 

डिकिन्सोनिया जीवाश्म वास्तव में एक चट्टान पर फैला मधुमक्खी 
का मोम था।

डिकिन्सोनिया:
	¶ परिचय: डिकिन्सोनिया  विलुप्त, कोमल शरीर वाले, समुद्री जीवों 

की एक प्रजाति है, जो लगभग 550 से 560 मिलियन वर्ष पूर्व 
एडियाकरन काल के दौरान पाए जाते थे।
�	ये जीव लगभग 30 मिलियन वर्षों तक जीवन अस्तित्व के 

कैम्ब्रियन काल से पूर्व पृथ्वी पर पाए जाने वाले शुरुआती जटिल 
जीवों में से थे।

भीमबेटका रॉक शेल्टर के मुख्य तथ्य: 
	¶ इतिहास,अवधि एवं सीमा:
�	भीमबेटका रॉक शेल्टर मध्य भारत में एक पुरातात्त्विक स्थल है 

जिसका विस्तार प्रागैतिहासिक पुरापाषाण और मेसोलिथिक 
काल के साथ-साथ ऐतिहासिक काल तक देखा गया। 

�	यह भारत में मानव जीवन की शुरुआत एवं एश्यूलियन काल के 
पाषाण युग के साक्ष्य प्रदर्शित करता है।

�	यह एक यूनेस्को विश्व धरोहर स्थल है जिसमें सात पहाड़ियाँ हैं 
और 10 किमी. में फैले 750 से अधिक शैलाश्रय हैं।

	¶ खोज: भीमबेटका रॉक शेल्टर की खोज वी.एस. वाकणकर द्वारा वर्ष 
1957 में की गई थी।

	¶ स्थान: यह मध्य प्रदेश में होशंगाबाद और भोपाल के मध्य रायसेन 
ज़िले में स्थित है।
�	यह विंध्य पर्वत की तलहटी में भोपाल से लगभग 40 किलोमीटर 

दक्षिण-पूर्व में स्थित है। 
	¶ पेंटिंग्स: भीमबेटका के कुछ रॉक शेल्टर में प्रागैतिहासिक गुफा चित्र 

हैं और ये सबसे पुराने लगभग 10,000 वर्ष पुराने हैं (8,000 ईसा 
पूर्व), जो भारतीय मेसोलिथिक के अनुरूप हैं।
�	ये चित्र अधिकांश गुफाओं की दीवारों पर लाल और सफेद रंग 

से बने हैं।

�	रॉक कला के इस रूप में कई विषयों को शामिल किया गया था 
और इसमें गायन, नृत्य, शिकार तथा यहाँ रहने वाले लोगों की 
अन्य सामान्य गतिविधियों जैसे दृश्यों को दर्शाया गया था।
�	भीमबेटका की सबसे पुरानी गुफा पेंटिंग लगभग 12,000 

वर्ष पहले की मानी जाती है।

भारत में सिक्का प्रणाली का विकास
चर्चा में क्यों? 

हाल ही में दिल्ली एनसीटी की सरकार ने भारत के प्रधानमंत्री से 
नोटों (मुद्रा) पर देवी लक्ष्मी और भगवान गणेश के चित्र छापने का 
अनुरोध किया।
	¶ भारत में देवी-देवताओं के चित्रों के साथ सिक्के बनाने की एक लंबी 

परंपरा है। तीसरी शताब्दी ईस्वी तक शासन करने वाले कुषाणों ने 
सबसे पहले अपने सिक्कों पर देवी लक्ष्मी के चित्र का उपयोग किया 
था।

भारत में सिक्कों का इतिहास:
	¶ पंचमार्क (आहात) सिक्के: 
�	7वीं-6वीं शताब्दी ईसा पूर्व तथा पहली शताब्दी ईस्वी के बीच 

जारी 'पंचमार्क' सिक्कों को पहला प्रलेखित सिक्का माना जाता 
है।

�	इन सिक्कों को उनकी निर्माण तकनीक के कारण 'पंचमार्क' 
सिक्के कहा जाता है। ये अधिकतर चांदी के हैं एवं इन पर कई 
प्रतीक बनें हैं, जिनमें से प्रत्येक को एक अलग पंच (ठप्पा) 
द्वारा बनाया गया था।

�	इन्हें सामान्य तौर पर दो अवधियों में वर्गीकृत किया गया है:  
�	पहली अवधि का श्रेय जनपदों या छोटे स्थानीय राज्यों को 

दिया जाता है।
�	दूसरी अवधि का श्रेय शाही मौर्य काल को जाता है।
�	इन सिक्कों पर पाए जाने वाले रूपाँकन ज़्यादातर प्रकृति 

जैसे सूर्य, विभिन्न जानवरों के रूपांकनों, पेड़ों, पहाड़ियों 
आदि से लिये गए थे।

	¶ राजवंशीय सिक्के: 
�	ये सिक्के सबसे प्राचीन हिंद-यूनानी, शक-पहलवों और कुषाणों 

से संबंधित हैं। ये सिक्के आमतौर पर दूसरी शताब्दी ईसा पूर्व 
तथा दूसरी शताब्दी ईस्वी के बीच प्रचलन में थे।

�	हिंद-यवन: 
�	हिद-यवन के चांदी के सिक्के हेलेनिस्टिक परंपरा की 

विशेषता हैं, जिनमें ग्रीक देवी-देवताओं को प्रमुखता से 
चित्रित किया गया है, इसके अलावा इनमें जारी करने वालों 
के चित्र भी हैं।  

�	शक: 
�	पश्चिमी क्षत्रपों के शक सिक्के शायद सबसे पुराने 

दिनांकित सिक्के हैं, जो कि 78 ईस्वी में शुरू हुये शक युग 
से संबंधित हैं।

�	शक युग से भारतीय गणराज्य का आधिकारिक कैलेंडर 
प्रेरित है। 

�	कुषाण: 
�	मध्य एशियाई क्षेत्र के कुषाणों ने अपने सिक्के में ओशो 

(शिव), चंद्र देवता मिरो और बुद्ध को चित्रित किया।
�	सबसे पुराने कुषाण सिक्के का श्रेय आमतौर पर विम 

कडफिसेस को दिया जाता है।
�	कुषाण सिक्कों में आमतौर पर ग्रीक, मेसोपोटामिया, 

जोरोस्ट्रियन और भारतीय पौराणिक कथाओं से लिये गए 
प्रतीकात्मक रूपों को दर्शाया गया है।

�	शिव, बुद्ध और कार्तिकेय चित्रित किये जाने वाले प्रमुख 
भारतीय देवता थे। 

सातवाहन:
	¶ उनके सत्ता में आने की तिथियाँ विवादास्पद हैं और विभिन्न रूप से 

270 ईसा पूर्व से 30 ईसा पूर्व के बीच रखी गई हैं।
	¶ उनके सिक्के मुख्यतः तांबे और सीसे के थे, हालाँकि चाँदी के मुद्दों 

को भी जाना जाता है।
	¶ इन सिक्कों में हाथी, शेर, बैल, घोड़े आदि जैसे जीव-जंतुओं के 

रूपांकन होते थे, जिन्हें अक्सर प्रकृति के रूपांकनों जैसे- पहाड़ियों, 
पेड़ आदि के साथ जोड़ा जाता था।

	¶ सातवाहनों के चांदी के सिक्कों में चित्र और द्विभाषी किंवदंतियाँ थीं, 
जो क्षत्रप प्रकारों से प्रेरित थीं।

पश्चिमी क्षत्रप:
	¶ सिक्कों पर किंवदंतियाँआमतौर पर ग्रीक में थीं और ब्राह्मी, खरोष्ठी 

का भी इस्तेमाल किया गया था।
	¶ पश्चिमी क्षत्रप के सिक्कों को तारीखों वाले सबसे पुराने सिक्के माना 

जाता है।
	¶ आम तांबे के सिक्के 'बैल और पहाड़ी' तथा 'हाथी एवं पहाड़ी' 

प्रकार हैं।

गुप्तकालीन सिक्के:
	¶ गुप्तकालीन सिक्के (चौथी-छठी शताब्दी ईस्वी) कुषाणों की परंपरा 

का पालन करता है, जिसमें राजा को अग्रभाग पर और एक देवता 
को पीछे की ओर दर्शाया गया है; देवता भारतीय थे और किंवदंतियाँ 
ब्राह्मी में थीं।

	¶ सबसे पुराने गुप्तकालीन सिक्के का श्रेय समुद्रगुप्त, चंद्रगुप्त द्वितीय 
और कुमारगुप्त को दिया जाता है तथा उनके सिक्के अक्सर 
राजवंशीय उत्तराधिकार महत्त्वपूर्ण सामाजिक-राजनीतिक घटनाओं, 
जैसे- विवाह गठबंधन, घोड़े की बलि या शाही सदस्यों की 
कलात्मक और व्यक्तिगत उपलब्धियों (गीतकार,धनुर्धर, सिंह 
आदि) को दर्शाते हैं।

दक्षिणी भारत के सिक्के: 

चेर: 
 

चोल: 
 

उडुपी के अलुपस: 
	¶ विदेशी सिक्के
�	यूरोपीय सिक्के: 

�	मद्रास प्रेसीडेंसी में ब्रिटिश ईस्ट इंडिया कंपनी ने थ्री स्वामी 
पैगोडा के रूप में लेबल किये गए सिक्कों को ढाला, 
जिसमें भगवान बालाजी को श्रीदेवी और भूदेवी के दोनों 
ओर दिखाया गया है।

�	अन्य सिक्के:
�	प्राचीन भारत का मध्य-पूर्व, यूरोप (ग्रीस और रोम) के 

साथ-साथ चीन के साथ मज़बूत व्यापारिक संबंध था। यह 

व्यापार आंशिक रूप से रेशम मार्ग से और आंशिक रूप से 
समुद्री व्यापार के माध्यम से भूमि मार्ग द्वारा किया जाता 
था।

�	दक्षिण भारत में जहाँ समुद्री व्यापार ले मामले में संपन्न था, 
रोमन सिक्के भी अपने मूल रूप में परिचालित हुए, हालाँकि 
कई बार विदेशी संप्रभुता की घुसपैठ के विरोध में इनके 
परिचालन में कटौती भी की गई।

डोकरा धातु शिल्प
पश्चिम बंगाल का लालबाज़ार न केवल एक कला केंद्र है, बल्कि 

एक लोकप्रिय धातु शिल्प, डोकरा का केंद्र भी बन रहा है।
	¶ वर्ष 2018 में पश्चिम बंगाल के डोकरा शिल्प को भौगोलिक 

संकेतक (Geographical Indication- GI) टैग के 
साथ प्रस्तुत किया गया था।

डोकरा: 
	¶ डोकरा झारखंड, छत्तीसगढ़, ओडिशा, पश्चिम बंगाल और तेलंगाना 

जैसे राज्यों में रहने वाले ओझा धातुकर्मियों द्वारा प्रचलित बेल धातु 
शिल्प का एक रूप है।

	¶ हालाँकि इस कारीगर समुदाय की शैली और कारीगरी भी अलग-
अलग राज्यों में भिन्न है।

	¶ ढोकरा या डोकरा को बेल मेटल क्राफ्ट के रूप में भी जाना जाता 
है।

	¶ ढोकरा नाम ढोकरा डामर जनजातियों से लिया गया है, जो पश्चिम 
बंगाल के पारंपरिक धातुकर्मी हैं।
�	लॉस्ट वैक्स कास्टिंग की उनकी तकनीक का नाम उनकी 

जनजाति के नाम पर ढोकरा धातु की ढलाई रखा गया है।
�	डोकरा कलाकृतियाँ पीतल की हैं और इस मायने में अनूठी 

हैं कि इन टुकड़ों में कोई जोड़ नहीं होता है। यह तकनीक 
लॉस्ट वैक्स कास्टिंग और धातुशोधन का संयोजन है, 
जिसमें साँचे का उपयोग केवल एक बार किया जाता है 
और निर्माण के बाद तोड़ दिया जाता है, जिससे यह कला 
दुनिया में अपनी तरह की एकमात्र कला बन जाती है।

�	यह जनजाति झारखंड से लेकर ओडिशा, छत्तीसगढ़, 
राजस्थान और केरल तक फैली हुई है।

	¶ प्रत्येक मूर्ति को बनाने में लगभग एक माह का समय लगता है।
	¶ मोहनजोदड़ो (हड़प्पा सभ्यता) की नृत्यांगना सबसे पुरानी ढोकरा 

कलाकृतियों में से एक है जिसे अब जाना जाता है।
	¶ डोकरा कला का उपयोग अभी भी कलाकृतियों, सामान, बर्तनों और 

आभूषणों को बनाने के लिये किया जाता है।

अन्य शिल्प:
	¶ कांस्य शिल्प:
�	दुर्लभ जैन चित्र और चिह्न (कर्नाटक)
�	पहलदार लैंप (जयपुर और उत्तर प्रदेश के कुछ हिस्से)
�	पेम्बरथी शिल्प (तेलंगाना)

	¶ अन्य धातु शिल्प:
�	राजस्थान की मारोड़ी कृति
�	तारकशी (राजस्थान)
�	बिदरी क्राफ्ट (कर्नाटक)

भगवान नटराज
हाल ही में फ्राँसीसी सरकार की कांस्य नटराज की मूर्ति की नीलामी 

की योजना को तमिलनाडु पुलिस ने सफलतापूर्वक रोक दिया है।
	¶ ऐसा माना जाता है कि दुर्लभ प्रकार की कांस्य मूर्ति पचास साल 

पहले थूथुकुडी ज़िले के कयाथार से चुरा ली गई थी।

भगवान नटराज:
	¶ नटराज (नृत्य के देवता), हिंदू देवता शिव ब्रह्मांडीय नर्तक के रूप 

में, विशेष तौर पर दक्षिण भारत में कई शैव मंदिरों में धातु या पत्थर 
की मूर्तियों के रूप में पाए जाते हैं।

�	यह चोल मूर्तिकला की एक महत्त्वपूर्ण रचना है।

	¶ नटराज के ऊपरी दाहिने हाथ में डमरू है, जो सृजन की ध्वनि का 
प्रतीक है। सभी रचनाएँ डमरू की महान ध्वनि से निकलती हैं।

	¶ ऊपरी बाएँ हाथ में शाश्वत अग्नि है, जो विनाश की प्रतीक है। 
विनाश सृष्टि का अग्रदूत और अपरिहार्य प्रतिरूप है।

	¶ निचला दाहिना हाथ अभय मुद्रा में है जो आशीर्वाद का प्रतीक है 
और भक्त को न डरने के लिये आश्वस्त करता है।

	¶ निचला बायाँ  हाथ ऊपर उठे हुए पैर की ओर इशारा करता है और 
मोक्ष  के मार्ग को इंगित करता है।

	¶ शिव एक बौने की आकृति पर नृत्य कर रहे हैं। बौना अज्ञानता और 
व्यक्ति के अहंकार का प्रतीक है।

	¶ भगवान शिव को ब्रह्मांड के भीतर सभी प्रकार की गति के स्रोत के 
रूप में दिखाया गया है और प्रलय के दिन को नृत्य, ज्वाला के 
मेहराब द्वारा दर्शाया गया है, ये ब्रह्मांड के विघटन को संदर्भित करते 
हैं।

	¶ शिव के उलझे बालों से बहने वाली धाराएँ गंगा नदी के प्रवाह का 
प्रतिनिधित्व करती हैं।

	¶ शिव के एक कान में नर तथा दूसरे में मादा अलंकरण है। यह नर 
और मादा के संलयन का प्रतिनिधित्व करता है और इसे अर्द्ध-
नारीश्वर रूप में जाना जाता है।

	¶ शिव की भुजा के चारों ओर एक साँप मुड़ा हुआ है। साँप कुंडलिनी 
शक्ति का प्रतीक है, जो मानव रीढ़ में सुप्त अवस्था में रहती है। यदि 
कुंडलिनी शक्ति जाग्रत हो जाए तो व्यक्ति सच्ची चेतना प्राप्त कर 
सकता है।

	¶ नटराज जगमगाती रोशनी के एक बादल/निंबस से घिरा हुआ है जो 
समय के विशाल अंतहीन चक्र का प्रतीक है।

दार्शनिक-संत रामानुजाचार्य
चर्चा में क्यों?

प्रधानमंत्री 5 फरवरी को हैदराबाद में रामानुजाचार्य की विशाल 
प्रतिमा “स्टेच्यू ऑफ इक्वलिटी” का उद्घाटन करेंगे।
	¶ 'वसुधैव कुटुम्बकम (दुनिया एक परिवार) के उनके विचार को 

कायम रखते हुए भारत उनकी 1,000वीं जयंती को 'समानता के 
त्योहार' के रूप में मना रहा है।

प्रतिमा से संबंधित तथ्य:
	¶ यह 216 फीट ऊँची प्रतिमा है, जिसे 'पंचलौह' यानी पाँच धातुओं- 

सोना, चांदी, तांबा, पीतल और जस्ता के  संयोजन से बनाया गया 
है, यह बैठी हुई मुद्रा में धातु की दुनिया में सबसे ऊँची प्रतिमाओं में 
से एक है।

	¶ यह प्रतिमा 'भद्र वेदी' नाम की 54 फीट ऊँची इमारत पर स्थापित 
है। इसमें एक वैदिक डिजिटल पुस्तकालय और अनुसंधान केंद्र, 
प्राचीन भारतीय ग्रंथ, एक थिएटर तथा श्री रामानुजाचार्य के कई 
कार्यों का विवरण देने वाली एक शैक्षिक गैलरी आदि शामिल हैं।
जीवन परिचय:

	¶ वर्ष 1017 में तमिलनाडु के श्रीपेरंबदूर में जन्मे रामानुजाचार्य एक 
वैदिक दार्शनिक और समाज सुधारक थे।

	¶ उनके जन्म के समय उनका नाम लक्ष्मण रखा गया था। उन्हें इलाया 
पेरुमल के नाम से भी जाना जाता था, जिसका अर्थ है दीप्तिमान।

	¶ उन्होंने समानता और सामाजिक न्याय का समर्थन करते हुए पूरे 
भारत की यात्रा की।

	¶ उन्होंने भक्ति आंदोलन को पुनर्जीवित किया और उनके उपदेशों ने 
अनेक भक्ति विचारधाराओं को प्रेरित किया। उन्हें अन्नामाचार्य, भक्त 
रामदास, त्यागराज, कबीर व मीराबाई जैसे कवियों के लिये प्रेरणा 
माना जाता है।

	¶ रामानुजाचार्य वेदांत के विशिष्टाद्वैतवाद की उप-शाखा के मुख्य 
प्रस्तावक के रूप में प्रसिद्ध हैं।
�	विशिष्टाद्वैत वेदांत दर्शन की एक अद्वैतवादी परंपरा है।।

�	यह सर्वगुण-संपन्न परमसत्ता का अद्वैतवाद है, जिसमें मात्र ब्रह्म 
का अस्तित्त्व माना जाता है, लेकिन इसकी अभिव्यक्ति विविध 
रूपों में होती है।

	¶ उन्होंने नवरत्नों के नाम से प्रसिद्ध नौ शास्त्रों की रचना की और 
वैदिक शास्त्रों पर कई भाष्यों की रचना की।
�	रामानुज के सबसे महत्त्वपूर्ण लेखन में ‘वेदांत सूत्र’ पर उनकी 

टिप्पणी (श्री भाष्य या ‘सच्ची टिप्पणी’) और भगवद-गीता पर 
उनकी टिप्पणी (गीताभास्य या ‘गीता पर टिप्पणी’) शामिल हैं।

�	उनके अन्य लेखन में ‘वेदांत संग्रह’ (वेद के अर्थ का सारांश), 
वेदांतसार (वेदांत का सार) और वेदांतदीप (वेदांत का दीपक) 
शामिल हैं।

	¶ उन्होंने प्रकृति के साथ तालमेल बिठाने और संसाधनों का अति-
दोहन न करने की आवश्यकता पर भी बल दिया है।

शिव कुमारस्वामी
हाल ही में केंद्रीय गृह मंत्री ने कर्नाटक के तुमकुर के सिद्धगंगा मठ 

में डॉ. श्री श्री श्री शिव कुमारस्वामी के 115वें जन्मदिन समारोह का 
उद्घाटन किया तथा गुरुवंदना समारोह भाग लिया। 
शिवकुमार स्वामी:
	¶ शिवकुमार स्वामी तुमकुर में सिद्धगंगा मठ के लिंगायत-वीरशैव 

आस्था के एक श्रद्धेय द्रष्टा तथा श्री सिद्धगंगा मठ के लिंगायत 
धार्मिक प्रमुख थे।

	¶ उनका जन्म 1 अप्रैल, 1907 को रामनगर (कर्नाटक) के वीरपुरा 
गाँव में हुआ था, वे अपनी परोपकारी गतिविधियों के लिये जाने जाते 
थे।

	¶ उन्होंने बसवेश्वर के विचार को साकार करने के लिये 88 वर्षों तक 
कार्य किया तथा समानता, शिक्षा और लोगों को आध्यात्मिक रूप से 
समृद्ध बनाने का मार्ग प्रशस्त किया।

	¶ उनके द्वारा किये गए सामाजिक कार्यों को मान्यता देने करने हेतु उन्हें 
वर्ष 2015 में तीसरे सर्वोच्च नागरिक पुरस्कार, पद्म भूषण और वर्ष 
2007 में कर्नाटक रत्न से सम्मानित किया गया था।

	¶ उन्हें वर्ष 1965 में कर्नाटक विश्वविद्यालय द्वारा डॉक्टर ऑफ 
लिटरेचर की मानद उपाधि से भी सम्मानित किया गया था।

	¶ उन्होंने श्री सिद्धगंगा एजुकेशन सोसाइटी ट्रस्ट की स्थापना की, जो 
कर्नाटक में प्राथमिक स्कूलों, नेत्रहीनों के लिये स्कूल से लेकर 
कला, विज्ञान, वाणिज्य और इंजीनियरिंग के लगभग 125 शैक्षणिक 
संस्थानों का संचालन करता है।

	¶ वह अपने अनुयायियों के बीच “वॉकिंग गॉड (Walking 
God)" के रूप में जाने जाते थे।

	¶ वर्ष 2019 में उनका निधन हो गया।

लिंगायत कौन हैं?
	¶ लिंगायत शब्द एक ऐसे व्यक्ति को दर्शाता है, जो एक विशिष्ट दीक्षा 

समारोह के दौरान प्राप्त ‘लिंग’ (भगवान शिव का एक प्रतिष्ठित 
रूप) को अपने शरीर पर धारण करते हैं।

	¶ लिंगायत 12वीं सदी के समाज सुधारक-दार्शनिक कवि बसवेश्वर के 
अनुयायी हैं।

	¶ बसवेश्वर जाति व्यवस्था एवं वैदिक रीति-रिवाज़ों के खिलाफ थे।
	¶ लिंगायत सख्त एकेश्वरवादी हैं। वे केवल एक भगवान, लिंग 

(शिव) की पूजा का आदेश देते हैं।
	¶ 'लिंग' शब्द का अर्थ मंदिरों में स्थापित लिंग नहीं है, बल्कि 

सार्वभौमिक ऊर्जा (शक्ति) द्वारा योग्य सार्वभौमिक चेतना है।
	¶ लिंगायतों को "वीरशैव लिंगायत" नामक एक हिंदू उपजाति के रूप 

में वर्गीकृत किया गया था और उन्हें शैव माना जाता है।
लिंगायत हिंदू धर्म से अलग धर्म की मांग क्यों करते हैं?

	¶ लिंगायतों ने हिंदू वीरशैव से स्वयं को दूर कर लिया था, क्योंकि हिंदू 
वीरशैव वेदों का पालन करते थे तथा जाति व्यवस्था का समर्थन 
करते थे और बसवेश्वर इसके विरूद्ध थे।

	¶ वीरशैव पाँच पीठों (धार्मिक केंद्र) के अनुयायी हैं, जिन्हें ‘पंच पीठ’ 
भी कहा जाता है।
�	इन पीठों को आदि शंकराचार्य द्वारा स्थापित चार पीठों के समान 

ही माना जाता है।

बसव जयंती
चर्चा में क्यों? 

हाल ही में प्रधानमंत्री ने बसव जयंती (Basava Jayanti) के 
पावन अवसर पर जगद्गुरु बसवेश्वर (बसवन्ना) को श्रद्धांजलि दी। 
	¶ हिंदू कैलेंडर के अनुसार, बसवन्ना का जन्म वैशाख महीने के तीसरे 

दिन शुक्ल पक्ष में हुआ। यह आमतौर पर अंग्रेज़ी कैलेंडर के मई-
अप्रैल माह के मध्य में पड़ता है। 

बसव के बारे में: 
	¶ परिचय: बसवेश्वर का जन्म 1131 ई. में बागेवाड़ी (कर्नाटक का 

अविभाजित बीजापुर ज़िला) में हुआ था।

�	ये 12वीं सदी के एक कवि और दार्शनिक थे जिन्हें विशेष रूप 
से लिंगायत समुदाय में विशेष  महत्त्व एवं सम्मान प्राप्त है, 
क्योंकि वे लिंगायतवाद के संस्थापक थे।
�	लिंगायत शब्द का आशय एक ऐसे व्यक्ति से है जो दीक्षा 

समारोह के दौरान प्राप्त लिंग को शरीर पर व्यक्तिगत रूप 
से धारण करता है जिसे भगवान शिव के एक प्रतिष्ठित रूप 
मानते हुए धारण किया जाता है।

�	कल्याण में कलचुर्य राजा बिज्जल (1157-1167 ई.) ने अपने 
दरबार में बसवेश्वर को प्रारंभिक चरण में एक कर्णिका 
(लेखाकार) के रूप में और बाद में प्रधानमंत्री के रूप में नियुक्त 
किया।

	¶ मुख्य शिक्षाएँ: उनका आध्यात्मिक अनुशासन अरिवु (सच्चा ज्ञान), 
आचार (सही आचरण) और अनुभव (दिव्य अनुभव) के सिद्धांतों 
पर आधारित था जिसने 12वीं शताब्दी में एक सामाजिक, धार्मिक 
और आर्थिक क्रांति को जन्म दिया।
�	यह मार्ग लिंगनगयोग (ईश्वर के साथ मिलन) के लिये एक 

समग्र दृष्टिकोण की वकालत करता है।
�	यह व्यापक अनुशासन भक्ति, ज्ञान, और क्रिया को अच्छी तरह 

व संतुलित तरीके से शामिल करता है।
	¶ सामाजिक सुधार: बसवेश्वर को कई सामाजिक सुधारों के लिये 

जाना जाता है।
�	वह जाति व्यवस्था से मुक्त समाज में सभी के लिये समान 

अवसर की बात करते थे और शारीरिक परिश्रम का उपदेश देते 
थे।

�	उन्होंने अनुभव मंडप की भी स्थापना की, जिसका अनुवाद 
अनुभव के मंच के रूप में किया गया, यह एक तरह की 
अकादमी थी जिसमें लिंगायत मनीषियों, संतों और दार्शनिकों 
को शामिल किया गया था।

	¶ सामाजिक-आर्थिक सिद्धांत: बसवेश्वर ने दो बहुत महत्त्वपूर्ण 
सामाजिक-आर्थिक सिद्धांत दिये।
�	कायाक (ईश्वरीय कार्य):  

�	इसके अनुसार समाज के प्रत्येक व्यक्ति को अपनी पसंद के 
कार्य को पूरी ईमानदारी के साथ करना चाहिये। 

�	दसोहा (समान वितरण): 
�	समान काम के लिये समान आय होनी चाहिये।
�	कार्यकर्त्ता (कायाकजीवी) अपनी मेहनत की कमाई से 

अपना दैनिक जीवन व्यतीत कर सकता है लेकिन उसे धन 
या संपत्ति को भविष्य के लिये सुरक्षित नहीं रखना चाहिये 
और अधिशेष धन का उपयोग समाज और गरीबों के हित 
में करना चाहिये।

अनुभव मंडप:
	¶ बसवेश्वर ने अनुभव मंडप की स्थापना की, जो व्यक्तिगत समस्याओं 

के साथ-साथ धार्मिक और आध्यात्मिक सिद्धांतों सहित सामाजिक, 
आर्थिक एवं राजनीतिक स्तर की मौजूदा समस्याओं पर चर्चा करने 
हेतु सभी के लिये एक सामान्य मंच था।

	¶ इस प्रकार यह भारत की पहली और सबसे महत्त्वपूर्ण संसद थी, 
जहांँ शरणों (कल्याणकारी समाज के नागरिक) के साथ एक 
लोकतांँत्रिक व्यवस्था के समाजवादी सिद्धांतों पर चर्चा की।

	¶ शरणों की वे सभी चर्चाएँ वचनों के रूप में लिखी गई थीं।
�	वचन सरल कन्नड़ भाषा में लिखे गए एक अभिनव साहित्यिक 

रूप थे।
�	उनके व्यावहारिक दृष्टिकोण और 'कल्याणकारी राज्य' 

(कल्याण राज्य) की स्थापना के कार्य ने वर्ग, जाति, पंथ एवं 
लिंग के बावजूद समाज के सभी नागरिकों को एक नई स्थिति 
और परिस्तिथि प्रदान की।

	¶ हाल ही में कर्नाटक के मुख्यमंत्री ने बसव कल्याण में 'नए अनुभव 
मंडप' की आधारशिला रखी है।

तिरुवल्लुवर
प्रधानमंत्री ने तमिल कवि और दार्शनिक तिरुवल्लुवर को उनकी 

जयंती ‘तिरुवल्लुवर दिवस’ (Thiruvalluvar Day ) के 
अवसर पर याद किया।
	¶ वर्तमान समय में इसे आमतौर पर तमिलनाडु में 15 या 16 जनवरी 

को मनाया जाता है और यह पोंगल समारोह का एक हिस्सा है।

प्रमुख बिंदु
	¶ परिचय:
�	तिरुवल्लुवर जिन्हें वल्लुवर भी कहा जाता है, एक तमिल कवि-

संत थे।
�	धार्मिक पहचान के कारण उनकी कालावधि के संबंध में 

विरोधाभास है सामान्यतः उन्हें तीसरी-चौथी या आठवीं-नौवीं 
शताब्दी का माना जाता है।

�	सामान्यतः उन्हें जैन धर्म से संबंधित माना जाता है। हालाँकि 
हिंदुओं का दावा है कि तिरुवल्लुवर हिंदू धर्म से संबंधित थे।

�	द्रविड़ समूहों (Dravidian Groups) ने उन्हें एक संत 
माना क्योंकि वे जाति व्यवस्था में विश्वास नहीं रखते थे।

�	उनके द्वारा संगम साहित्य में तिरुक्कुरल या 'कुराल' 
(Tirukkural or ‘Kural') की रचना की गई थी।

�	तिरुक्कुरल में 10 कविताएँ व 133 खंड शामिल हैं, जिनमें से 
प्रत्येक को तीन पुस्तकों में विभाजित किया गया है:
�	अराम- Aram (सदगुण- Virtue)।
�	पोरुल- Porul (सरकार और समाज)।
�	कामम- Kamam (प्रेम)।

�	तिरुक्कुरल की तुलना विश्व के प्रमुख धर्मों की महान पुस्तकों 
से की गई है।

संत तुकाराम
हाल ही में प्रधानमंत्री ने पुणे ज़िले के मंदिर शहर देहू में संत तुकाराम 

शिला मंदिर का उद्घाटन किया। 
	¶ शिला मंदिर एक पत्थर के स्लैब (शिला) को समर्पित मंदिर है जिस 

पर संत तुकाराम ने 13 दिनों तक ध्यान किया। 
�	शिला एक चट्टान को संदर्भित करती है जो वर्तमान में देहु 

संस्थान मंदिर परिसर में स्थित है और सदियों से पंढरपुर की 
वार्षिक तीर्थयात्रा वारी का प्रारंभिक बिंदु रही है। 

	¶ जिस चट्टान पर उन्होंने 13 दिनों तक बैेठकर ध्यान किया, वह 
पवित्र और वरकरी संप्रदाय के लिये तीर्थस्थल माना जाता है।

संत तुकाराम: 
	¶ परिचय: 
�	संत तुकाराम एक वरकरी संत और कवि थे। 

�	यह संप्रदाय पूरे महाराष्ट्र में फैला हुआ है और इसके केंद्र 
में संत तुकाराम एवं उनके कार्य हैं। 

�	वह अभ्यंग भक्ति कविता और कीर्तन के नाम से उल्लेखनीय 
आध्यात्मिक गीतों के माध्यम से समुदाय-उन्मुख पूजा के लिये 
प्रसिद्ध थे। 

�	इसके अलावा उन्होंने अभंग कविता नामक साहित्य की एक 
मराठी शैली की रचना की, जिसमें आध्यात्मिक विषयों के 
साथ-साथ लोक कहानियों को सम्मिलित किया गया है। 

	¶ उनका दर्शन:   
�	तुकाराम ने अपने ‘अभ्यंग’ साहित्य में चार और लोगों का 

उल्लेख किया है, जिनका उनके आध्यात्मिक विकास पर बड़ा 
प्रभाव था- भक्ति संत नामदेव, ज्ञानेश्वर, कबीर एवं एकनाथ। 

�	तुकाराम की शिक्षाओं को वेदांत आधारित माना जाता था। 
	¶ सामाजिक सुधार:   
�	जातिविहीन समाज के बारे में उनके संदेश के परिणामस्वरूप 

और अनुष्ठानों के इनकार ने सामाजिक आंदोलन को जन्म दिया 
था। 

�	उनके अभ्यंग, समाज के ब्राह्मणवादी प्रभुत्व के खिलाफ मज़बूत 
हथियार बन गए। 

धम्म दीपा अंतर्राष्ट्रीय बौद्ध 
विश्वविद्यालय

दक्षिण त्रिपुरा ज़िले के सबरूम के मनु बांकुल में धम्म दीपा 
अंतर्राष्ट्रीय बौद्ध विश्वविद्यालय (DDIBU) की आधारशिला 29 
नवंबर, 2022 को रखी जाएगी।
	¶ DDIBU के आधुनिक शिक्षा के अन्य विषय पाठ्यक्रमों के 

साथ-साथ बौद्ध शिक्षा प्रदान करने वाला भारत का पहला बौद्ध-
संचालित विश्वविद्यालय बनने की उम्मीद है।

बुद्ध धर्म:
	¶ परिचय:
�	भारत में बौद्ध धर्म की शुरुआत लगभग 2600 वर्ष पूर्व हुई थी।
�	यह धर्म अपने संस्थापक सिद्धार्थ गौतम की शिक्षाओं, जीवन के 

अनुभवों पर आधारित है।
�	बौद्ध धर्म की मुख्य शिक्षाएँ चार महान आर्य सत्य और अष्टांगिक 

मार्ग की मूल अवधारणा में समाहित हैं।
�	चार महान सत्य:

�	दुख (दुःख): संसार दुखमय है।
�	प्रत्येक दुख का एक कारण है - समुदय

�	दुखों का निवारण किया जा सकता है – निरोध।
�	यह अथांग मग्गा (आष्टांगिक मार्ग) का पालन करके प्राप्त 

किया जा सकता है।
�	आष्टांगिक मार्ग: इसमें ज्ञान, आचरण और ध्यान प्रथाओं 

से संबंधित विभिन्न परस्पर संयुक्त गतिविधियाँ शामिल हैं।
�	सम्यक दृष्टि
�	सम्यक संकल्प
�	सम्यक वाक
�	सम्यक कर्मांत
�	सम्यक आजीव
�	सम्यक व्यायाम
�	सम्यक स्मृति
�	सम्यक समाधि
�	बौद्ध धर्म का सार आत्मज्ञान या निर्वाण की प्राप्ति है जो एक 

स्थिति नहीं बल्कि एक अनुभव है जिसे इस जीवन में प्राप्त 
किया जा सकता है।

�	बौद्ध धर्म में कोई सर्वोच्च देवी या देवता नहीं है।

बौद्ध परिषदें :
	¶ विभिन्न बौद्ध संप्रदाय:
�	महायान (मूर्ति पूजा), हीनयान, थेरवाद, वज्रयान (तांत्रिक बौद्ध 

धर्म), ज़ेन।
	¶ बौद्ध धर्म से संबंधित महत्त्वपूर्ण ग्रंथ (त्रिपिटक):
�	विनयपिटक (मठवासी जीवन पर लागू नियम), सुत्तपिटक 

(बुद्ध की मुख्य शिक्षाएँ या धम्म), अभिधम्मपिटक (एक 
दार्शनिक विश्लेषण और शिक्षाओं का व्यवस्थित संकलन )।

	¶ भारतीय संस्कृति में बौद्ध धर्म का योगदान:
�	अहिंसा की अवधारणा बौद्ध धर्म का प्रमुख योगदान है। बाद के 

समय में यह हमारे राष्ट्र के  प्रमुख मूल्यों में से एक बन गई।
�	भारत की कला एवं वास्तुकला में इसका उल्लेखनीय योगदान 

रहा है। साँची, भरहुत और गया के स्तूप बौद्ध वास्तुकला के 
अद्भुत नमूने हैं।

�	इसने तक्षशिला, नालंदा और विक्रमशिला जैसे आवासीय 
विश्वविद्यालयों के माध्यम से शिक्षा को बढ़ावा दिया।

�	पाली और अन्य स्थानीय भाषाएँ बौद्ध धर्म की शिक्षाओं के 
माध्यम से विकसित हुई।

�	इसने एशिया के अन्य हिस्सों में भारतीय संस्कृति के प्रसार को 
भी बढ़ावा दिया था।

	¶ बौद्ध धर्म से संबंधित यूनेस्को के विरासत स्थल:
�	नालंदा, बिहार में नालंदा महाविहार का पुरातात्त्विक स्थल
�	साँची, मध्य प्रदेश में बौद्ध स्मारक
�	बोधगया, बिहार में महाबोधि विहार परिसर
�	अजंता गुफाएँ, औरंगाबाद (महाराष्ट्र)
�	लद्दाख के बौद्ध जप को वर्ष 2012 में मानवता की अमूर्त 

सांस्कृतिक विरासत की यूनेस्को की प्रतिनिधि सूची में शामिल 
किया गया था।

ASI ने खोजा 1300 वर्ष पुराना  
बौद्ध स्तूप

हाल ही में भारतीय पुरातत्त्व सर्वेक्षण (Archaeological 
Survey of India- ASI) ने ओडिशा के जाजपुर ज़िले में 
खोंडालाइट खनन स्थल पर 1,300 वर्ष पुराने स्तूप की खोज की है।
	¶ यह वह स्थान है जहाँ से पुरी में 12वीं शताब्दी के श्री जगन्नाथ मंदिर 

के सौंदर्यीकरण परियोजना हेतु खोंडालाइट पत्थरों की आपूर्ति की 
गई थी।

प्रमुख बिंदु
	¶ यह स्तूप 4.5 मीटर ऊँचा हो सकता है और प्रारंभिक आकलन से 

पता चला है कि यह 7वीं या 8वीं शताब्दी का हो सकता है।
	¶ यह परभदी में पाया गया था जो ललितगिरि के पास स्थित है, एक 

प्रमुख बौद्ध परिसर है जिसमें बड़ी संख्या में स्तूप और मठ हैं।
�	एक पत्थर के ताबूत के अंदर बुद्ध के अवशेष वाले एक विशाल 

स्तूप की खोज के कारण ललितगिरि बौद्ध स्थल को तीन साइटों 
(ललितगिरि, रत्नागिरि और उदयगिरि) में सबसे पवित्र माना 
जाता है।

खोंडालाइट चट्टान: 
	¶ खोंडालाइट एक प्रकार की कायांतरित चट्टान है जो भारत के पूर्वी 

घाट में विशेष रूप से ओडिशा राज्य में पाई जाती है। इसका नाम 
चट्टानों के खोंडालाइट समूह के नाम पर रखा गया है, जिसके बारे 
में माना जाता है कि यह लगभग 1.6 अरब वर्ष पहले प्रोटेरोज़ोइक 
युग के दौरान बनी थी।

	¶ खोंडालाइट मुख्य रूप से फेल्डस्पार, क्वार्ट्ज़ और अभ्रक से बनी 
है एवं गुलाबी-ग्रे रंग इसकी विशेषता है। इसे सामान्यतः निर्माण में 
एक सजावटी पत्थर के रूप में उपयोग किया जाता है तथा विशेष 
रूप से स्थायित्व और अपक्षय के प्रतिरोध हेतु बेशकीमती है।

	¶ प्राचीन मंदिर परिसरों में खोंडालाइट पत्थरों का व्यापक रूप से 
उपयोग किया जाता था। कुछ परियोजनाओं जैसे- विरासत सुरक्षा 
क्षेत्र, जगन्नाथ बल्लभ तीर्थ केंद्र आदि के सौंदर्य को बनाए रखने हेतु 
उनका व्यापक रूप से उपयोग करने का प्रस्ताव है।

स्तूप:
	¶ परिचय: स्तूप वैदिक काल से भारत में प्रचलित शवाधान टीले थे।
	¶ वास्तुकला: स्तूप में एक बेलनाकार ड्रम होता है जिसमें शीर्ष गोल 

अंडाकार, हर्मिका एवं छत्र होता है।
�	अंडाकार: बुद्ध के अवशेषों को ढँकने के लिये मिट्टी के टीले 

का प्रतीकात्मक गोलार्द्ध टीला (कई स्तूपों में वास्तविक अवशेषों 
का उपयोग किया गया था)।

�	Anda: Hemispherical mound symbolic 
of the mound of dirt used to cover 
Buddha’s remains (in many stupas 
actual relics were used).

�	हरमिका: टीले के ऊपर चौकोर रेलिंग।
�	छत्र: ट्रिपल छत्र को सहारा देने वाला केंद्रीय स्तंभ।

	¶ प्रयुक्त सामग्री: स्तूप का मुख्य भाग कच्ची ईंटों से बना था, जबकि 
बाहरी सतह पकी हुई ईंटों का उपयोग करके बनाई गई थी, जिन्हें 
बाद में प्लास्टर और मेढ़ी (Medhi) की एक मोटी परत से ढक 
दिया गया था और तोरण को लकड़ी की मूर्तियों से सजाया गया था।

	¶ उदाहरण:
�	मध्य प्रदेश में सांची स्तूप अशोक स्तूपों में सबसे प्रसिद्ध है।
�	उत्तर प्रदेश में पिपरहवा स्तूप सबसे पुराना स्तूप है।
�	बुद्ध की मृत्यु के बाद बनाए गए स्तूप: राजगृह, वैशाली, 

कपिलवस्तु, अल्लकप्पा, रामग्राम, वेथापिडा, पावा, कुशीनगर 
और पिप्पलिवन।

�	बैराट, राजस्थान में स्तूप: एक गोलाकार टीला और एक 
प्रदक्षिणा पथ के साथ भव्य स्तूप।

बांधवगढ़ के जंगलों में मिली  
बौद्ध गुफाएँ

भारतीय पुरातत्त्व सर्वेक्षण (Archaeological Survey 
of India-ASI) ने मध्य प्रदेश के बांधवगढ़ टाइगर रिज़र्व में बौद्ध 
गुफाओं और स्तूपों की खोज की है।

प्रमुख बिंदु
	¶ बौद्ध गुफाएँ:
�	बौद्ध धर्म के महायान संप्रदाय से संबंधित 26 बौद्ध गुफाओं को 

खोजा गया है, जो दूसरी और 5वीं शताब्दी की हैं।
�	गुफाओं और उनके कुछ अवशेषों में 'चैत्य' (गुंबद) दरवाज़ 

और पत्थर के बिस्तर थे जो महायान बौद्ध स्थलों में विशिष्ट थे।
	¶ ब्राह्मी लिपि में शिलालेख:
�	ब्राह्मी लिपि में 24 शिलालेख हैं, जो सभी दूसरी-पाँचवीं शताब्दी 

के हैं।
�	शिलालेखों में मथुरा और कौशांबी, पावता, वेजबरदा एवं 

सपतनैरिका जैसे स्थलों का उल्लेख है।
�	वे जिन राजाओं का उल्लेख करते हैं उनमें भीमसेना, पोथासिरी 

और भट्टदेव शामिल हैं।
	¶ मंदिरों के अवशेष:
�	9वीं-11वीं शताब्दी के बीच कलचुरी काल के 26 मंदिरों के 

अवशेष और संभवत: दुनिया की सबसे बड़ी वराह मूर्तिकला भी 
इसी अवधि की है।
�	कलचुरी राजवंश जो गुजरात, महाराष्ट्र एवं मध्य प्रदेश के 

कुछ हिस्सों में फैला है, सबसे पुराने एलोरा और एलीफेंटा 
गुफा स्मारकों से भी जुड़ा है।

�	वराह मूर्ति भगवान विष्णु के 10 अवतारों की कई अखंड 
मूर्तियों में से एक है।

�	दो शैव मठ भी मिले हैं।
	¶ गुप्त काल के अवशेष:
�	गुप्त काल के कुछ अवशेष, जैसे कि दरवाज़े के जाम और 

गुफाओं में नक्काशी ंपाई गई है।

बांधवगढ़ टाइगर रिज़र्व के प्रमुख बिंदु:
	¶ विषय:
�	वर्ष 1968 में, इसे एक राष्ट्रीय उद्यान के रूप में अधिसूचित 

किया गया था और वर्ष 1993 में निकटवर्ती पनपथा अभयारण्य 
में प्रोजेक्ट टाइगर नेटवर्क के तहत एक बाघ अभयारण्य घोषित 
किया गया था।

	¶ ऐतिहासिक महत्त्व : इसका उल्लेख 'नारद पंचात्र' और 'शिव पुराण' 
की प्राचीन पुस्तकों में पाया जा सकता है कि इस स्थान को रामायण 
से जोड़कर भी देखा जा रहा है।
�	बांधवगढ़ किला "त्रेता युग" (हिंदू धर्म में मानव जाति के युगों 

में से एक) की एक महान कृति है।
�	यह सेंगर, कलचुरी और बघेल (माना जाता है कि इन्होने लंबे 

समय तक क्षेत्रों पर शासन किया) सहित प्रमुख राजवंशों द्वारा 
शासित था।

	¶ भौगोलिक पहलू: यह मध्य प्रदेश की बिल्कुल उत्तर-पूर्वी सीमा और 
सतपुड़ा पर्वत शृंखलाओं के उत्तरी किनारों पर स्थित है।
�	जलवायु: उष्णकटिबंधीय मानसून जलवायु क्षेत्र।
�	जलधाराएँ: इससे होकर 20 से अधिक जलधाराएँ बहती हैं 

जिनमें से कुछ सबसे महत्त्वपूर्ण धाराएँ हैं जैसे- जोहिला, जनाध, 
चरणगंगा, दमनर, बनबेई, अंबानाला और अंधियारी झिरिया। ये 
धाराएँ फिर सोन नदी (गंगा नदी की एक महत्त्वपूर्ण दक्षिणी 
सहायक नदी) में मिल जाती हैं। 

	¶ जैवविविधता: कोर ज़ोन में बाघों की काफी अधिक संख्या है। यहाँ 
स्तनधारियों की 22 से अधिक प्रजातियाँ और पक्षियों की 250 
प्रजातियाँ हैं।

	¶ अन्य प्रजातियाँ : एशियाई सियार, बंगाली लोमड़ी,  स्लॉथ बियर, 
धारीदार लकड़बग्घा, तेंदुआ और बाघ, जंगली सुअर, नीलगाय, 
चिंकारा एवं गौर।

भारतीय पुरातत्त्व सर्वेक्षण:
	¶ भारतीय पुरातत्त्व सर्वेक्षण, संस्कृति मंत्रालय के तहत राष्ट्र की 

सांस्कृतिक विरासतों के पुरातत्त्वीय अनुसंधान तथा संरक्षण के लिये 
एक प्रमुख संगठन है।

	¶ यह 3650 से अधिक प्राचीन स्मारकों, पुरातात्त्विक  स्थलों और 
राष्ट्रीय महत्त्व के स्थानों का प्रबंधन करता है।

	¶ इसकी गतिविधियों में पुरातात्त्विक अवशेषों का सर्वेक्षण करना, 
पुरातात्त्विक  स्थलों की खोज और उत्खनन, संरक्षित स्मारकों का 
संरक्षण एवं रखरखाव आदि शामिल हैं।

	¶ इसकी स्थापना 1861 में ASI के पहले महानिदेशक अलेक्जेंडर 
कनिंघम ने की थी। अलेक्जेंडर कनिंघम को "भारतीय पुरातत्त्व  के 
जनक" के रूप में भी जाना जाता है।

महावीर जयंती
चर्चा में क्यों?

हाल ही में प्रधानमंत्री ने भगवान महावीर के उपदेशों विशेष रूप से 
शांति, करुणा और भाईचारे पर ज़ोर देते हुए लोगों को महावीर जयंती की 
बधाई दी है।
महावीर जयंती:
	¶ महावीर जयंती के बारे में:
�	महावीर जयंती जैन धर्म के सबसे प्रमुख त्योहारों में से एक है।
�	महावीर जयंती वर्धमान महावीर (Vardhamana 

Mahavira) के जन्म का प्रतीक है। वर्धमान महावीर जैन 
धर्म के 24वें एवं अंतिम तीर्थंकर थे जो 23वें तीर्थंकर पार्श्वनाथ 
(Parshvanatha) के उत्तराधिकारी थे।

�	जैन ग्रंथों के अनुसार, भगवान महावीर का जन्म चैत्र महीने में 
अर्द्धचंद्र के 13वें दिन हुआ था।
�	ग्रेगोरियन कैलेंडर के अनुसार, यह दिन प्रायः मार्च या 

अप्रैल माह में आता है।
�	इस दिन भगवान महावीर की मूर्ति के साथ एक जुलूस यात्रा का 

आयोजन किया जाता है, जिसे ‘रथ यात्रा’ (Rath Yatra) 
कहा जाता है।

�	स्तवन या जैन प्रार्थनाओं (Stavans or Jain 
Prayers) के साथ भगवान की प्रतिमाओं को औपचारिक 
स्नान कराया जाता है, जिसे ‘अभिषेक’ (Abhishek) कहा 
जाता है।

	¶ भगवान महावीर:
�	भगवान महावीर का जन्म 540 ईसा पूर्व में ‘वज्जि साम्राज्य’ में 

कुंडग्राम के राजा सिद्धार्थ और लिच्छवी राजकुमारी त्रिशला के 
यहाँ हुआ था। वज्जि संघ आधुनिक बिहार में वैशाली क्षेत्र के 
अंतर्गत आता है।

�	भगवान महावीर ‘इक्ष्वाकु वंश’ (Ikshvaku dynasty) 
से संबंधित थे।

�	ऐसे कई इतिहासकार हैं जो मानते हैं कि उनका जन्म अहल्या 
भूमि नामक स्थान पर हुआ था।

�	बचपन में भगवान महावीर का नाम वर्धमान था यानी ‘जो बढ़ता 
है’।

�	उन्होंने 30 वर्ष की आयु में सांसारिक जीवन को त्याग दिया और 
42 वर्ष की आयु में उन्हें 'कैवल्य' यानी सर्वज्ञान की प्राप्ति हुई।

�	महावीर ने अपने शिष्यों को अहिंसा, सत्य, अस्तेय (चोरी न 
करना), ब्रह्मचर्य (शुद्धता) तथा अपरिग्रह (अनासक्ति) का 
पालन करने की शिक्षा दी और उनकी शिक्षाओं को ‘जैन 
आगम’ (Jain Agamas) कहा गया।

�	प्राकृत भाषा के प्रयोग के कारण प्रायः आम जनमानस भी 
महावीर और उनके अनुयायियों की शिक्षाओं एवं उपदेशों को 
समझने में समर्थ थे।

�	महावीर को बिहार में आधुनिक राजगीर के पास पावापुरी नामक 
स्थान पर 468 ईसा पूर्व में 72 वर्ष की आयु में निर्वाण (जन्म 
और मृत्यु के चक्र से मुक्ति) प्राप्त हुआ।

जैन धर्म:
	¶ जैन शब्द की उत्पत्ति ‘जिन’ शब्द से हुई है, जिसका अर्थ है 

‘विजेता’।
	¶ ‘तीर्थंकर’ एक संस्कृत शब्द है, जिसका प्रयोग संसार सागर से पार 

लगाने वाले ‘तीर्थ’ के प्रवर्तक के लिये किया जाता है।
	¶ जैन धर्म में अहिंसा को अत्यधिक महत्त्व दिया गया है।
	¶ यह 5 महाव्रतों (5 महान प्रतिज्ञाओं) का प्रचार करता है:
�	अहिंसा
�	सत्य
�	अस्तेय (चोरी न करना)
�	अपरिग्रह (अनासक्ति)
�	ब्रह्मचर्य (शुद्धता)

	¶ इन 5 शिक्षाओं में ब्रह्मचर्य (ब्रह्मचर्य/शुद्धता) को महावीर द्वारा 
जोड़ा गया था।

	¶ जैन धर्म के तीन रत्नों या त्रिरत्न में शामिल हैं:
�	सम्यक दर्शन (सही विश्वास)।
�	सम्यक ज्ञान (सही ज्ञान)।
�	सम्यक चरित्र (सही आचरण)।

	¶ जैन धर्म अपनी सहायता स्वयं ही करने पर बल देता है।
�	इसके अनुसार, कोई देवता या आध्यात्मिक प्राणी नहीं हैं, जो 

मनुष्य की सहायता करेंगे।
�	यह वर्ण व्यवस्था की निंदा नहीं करता है।

	¶ बाद के समय में यह दो संप्रदायों में विभाजित हो गया:
�	स्थलबाहु के नेतृत्व में ‘श्वेतांबर’ (श्वेत-पाद)।
�	भद्रबाहु के नेतृत्व में ‘दिगंबर’ (आकाश-मंडल)

	¶ जैन धर्म में महत्त्वपूर्ण विचार यह है कि संपूर्ण विश्व सजीव है: यहाँ 
तक कि पत्थरों, चट्टानों और जल में भी जीवन है।

	¶ जीवित प्राणियों, विशेष रूप से मनुष्यों, जानवरों, पौधों और कीटों 
के प्रति अहिंसा का भाव जैन दर्शन का केंद्र बिंदु है।

	¶ जैन शिक्षाओं के अनुसार, जन्म और पुनर्जन्म का चक्र कर्मों से 
निर्धारित होता है।

	¶ कर्म के चक्र से स्वयं और आत्मा की मुक्ति के लिये तपस्या एवं 
त्याग की आवश्यकता होती है।

	¶ ‘संथारा’ जैन धर्म का एक अभिन्न हिस्सा है।
	¶ यह आमरण अनशन की एक अनुष्ठान विधि है। श्वेतांबर जैन इसे 

‘संथारा’ कहते हैं, जबकि दिगंबर इसे ‘सल्लेखना’ कहते हैं।

सूफीवाद
चर्चा में क्यों?

हाल ही में 'इन सर्च ऑफ द डिवाइन: लिविंग हिस्ट्रीज़ ऑफ 
सूफीज़्म इन इंडिया' नामक पुस्तक प्रकाशित हुई है।
सूफीवाद
	¶ परिचय:
�	सूफीवाद इस्लाम का एक आध्यात्मिक रहस्यवाद है तथा यह 

एक धार्मिक संप्रदाय है जो ईश्वर की आध्यात्मिक खोज पर 
ध्यान केंद्रित करता है और भौतिकवाद को नकारता है।

�	यह इस्लामी रहस्यवाद का एक रूप है जो तपस्या पर ज़ोर देता 
है। इसमें भगवान की भक्ति पर बहुत ज़ोर दिया गया है।

�	सूफीवाद में आत्म-अनुशासन को धारणा के माध्यम से ईश्वर का 
ज्ञान प्राप्त करने के लिये एक आवश्यक शर्त माना जाता है।

�	12वीं ईस्वी की शुरुआत में फारस में कुछ धार्मिक लोग खलीफा 
के बढ़ते भौतिकवाद के कारण तपस्या की ओर मुड़ गए। उन्हें 
'सूफी' कहा जाने लगा।

�	भारत में सूफी आंदोलन 1300 ईस्वी में शुरू हुआ और 15 वीं 
शताब्दी में दक्षिण भारत में आया।

�	सूफीवाद में आत्म-अनुशासन को ईश्वर का ज्ञान प्राप्त करने के 
लिये एक आवश्यक शर्त माना जाता था। जबकि रूढ़िवादी 
मुसलमान बाहरी आचरण पर ज़ोर देते हैं, सूफी आंतरिक शुद्धता 
पर ज़ोर देते हैं।

�	मुल्तान और पंजाब शुरुआती केंद्र थे और बाद में यह कश्मीर, 
बिहार, बंगाल और दक्कन में फैल गया।

	¶ व्युत्पत्ति:
�	'सूफी' शब्द संभवतः अरबी के 'सूफ' शब्द से लिया गया है 

जिसका अर्थ है 'वह जो ऊन से बने कपड़े पहनता है'। इसका 
एक कारण यह है कि ऊनी कपड़ों को आमतौर पर फकीरों से 
जोड़कर देखा जाता था। इस शब्द का एक अन्य संभावित मूल 
'सफा' है जिसका अरबी में अर्थ 'शुद्धता' है।

	¶ सूफीवाद के चरण:
�	पहला चरण (खानकाह): 10वीं शताब्दी में शुरू हुआ, जिसे 

स्वर्ण रहस्यवाद का युग भी कहा जाता है

�	दूसरा चरण (तारिका): 11-14वीं शताब्दी, जब सूफीवाद को 
संस्थागत बनाया जा रहा था और परंपराओं एवं प्रतीकों को 
इसके साथ जोड़ा जाने लगा था।

�	तीसरा चरण (तारिफा): 15वीं शताब्दी में शुरू हुआ, इस स्तर 
पर जब सूफीवाद एक लोकप्रिय आंदोलन बन गया।

	¶ प्रमुख सूफी सिलसिले:
�	चिश्ती:

�	चिश्तिया सिलसिला की स्थापना भारत में ख्वाज़ा मोइन-
उद्दीन चिश्ती ने की थी।

�	इसने ईश्वर के साथ एकात्मकता (वहदत अल-वुजुद) के 
सिद्धांत पर ज़ोर दिया और इस सिलसिले के सदस्य 
शांतिप्रिय थे।

�	उन्होंने सभी भौतिक वस्तुओं को भगवान के चिंतन से 
विकर्षण के रूप में अस्वीकार कर दिया।

�	वे धर्मनिरपेक्ष राज्य के साथ संबंध से दूर रहे।
�	उन्होंने भगवान के नामों का ज़ोर से और चुपचाप पाठ 

(धिकर जाहरी, धिकर खफी), चिश्ती अभ्यास की 
आधारशिला का निर्माण किया।

�	चिश्ती की शिक्षाओं को ख्वाजा कुतुबुद्दीन बख्तियार 
काकी, फरीदुद्दीन गंज-ए-शकर, निजामुद्दीन औलिया और 
नसीरुद्दीन चरघ जैसे ख्वाजा मोइन-उद्दीन चिश्ती के शिष्यों 
द्वारा आगे बढ़ाया तथा लोकप्रिय बनाया गया।

�	सुहरावर्दी सिलसिला (Suhrawardi Order):
�	इसकी स्थापना शेख शहाबुद्दीन सुहरावार्दी मकतूल द्वारा 

की गई थी।
�	चिश्ती सिलसिले के विपरीत सुहरावर्दी सिलसिले को 

मानने वालों ने सुल्तानों/राज्य के संरक्षण/अनुदान को 
स्वीकार किया।

�	नक्शबंदी सिलसिला:
�	इसकी स्थापना ख्वाज़ा बहा-उल-दीन नक्सबंद द्वारा की 

गई थी।
�	भारत में इस सिलसिले की स्थापना ख्वाज़ा बहाउद्दीन 

नक्शबंदी ने की थी।
�	शुरुआत से ही इस सिलसिले के फकीरों ने शरियत के 

पालन पर ज़ोर दिया।
�	कदिरिया सिलसिला:

�	यह पंजाब में लोकप्रिय था।
�	इसकी स्थापना शेख अब्दुल कादिर गिलानी द्वारा 14वीं 

शताब्दी में की गई थी ।
�	वे अकबर के अधीन मुगलों के समर्थक थे।

राष्ट्रीय जनजातीय नृत्य महोत्सव 2022
राज्य स्थापना दिवस के अवसर पर रायपुर, छत्तीसगढ़ में राष्ट्रीय 

जनजातीय नृत्य महोत्सव के तीसरे संस्करण में दुनिया भर के कलाकार 
भाग लेते हैं।
	¶ भारत और मोज़ाम्बिक, मंगोलिया, टोंगा, रूस, इंडोनेशिया, मालदीव, 

सर्बिया, न्यूज़ीलैंड एवं मिस्र जैसे देशों से लगभग 1,500 नर्तक इस 
महोत्सव में शामिल हुए।

राष्ट्रीय जनजातीय नृत्य महोत्सव:
	¶ राष्ट्रीय जनजातीय नृत्य महोत्सव छत्तीसगढ़ के भव्य त्योहारों में से 

एक है जो न केवल भारत मंन बल्कि दुनिया भर के विविध 
आदिवासी समुदायों द्वारा मनाया जाता है।

	¶ यह छत्तीसगढ़ के पर्यटन और संस्कृति विभाग के तहत आयोजित 
किया जाता है।

	¶ इस त्योहार का उद्देश्य आदिवासी समुदायों को एकजुट करना और 
सभी को उनकी समृद्ध संस्कृति के बारे में शिक्षित करने का अवसर 
प्रदान करना है।

	¶ पहला राष्ट्रीय जनजातीय नृत्य महोत्सव वर्ष 2019 में और दूसरा वर्ष 
2021 में आयोजित किया गया था।

भारतीय लोक और जनजातीय नृत्य:
	¶ भारतीय लोक और आदिवासी नृत्य, आपस में खुशी व्यक्त करने के 

लिये किये जाने वाले साधारण नृत्य हैं।
	¶ लोक और जनजातीय नृत्य का आयोजन ऋतुओं के आगमन, बच्चे 

के जन्म, शादी और त्योहारों जैसे हर अवसर पर जश्न मनाने के लिये 
किया जाता है।

	¶ इनमें कुछ नृत्य विशेष रूप से पुरुष और महिलाओं द्वारा अलग-
अलग किये जाते हैं, जबकि कुछ प्रदर्शनों में पुरुष और महिलाएँ 
एक साथ नृत्य करते हैं।

भारत के प्रमुख लोक और जनजातीय नृत्य
	¶ राज्य: लोक/जनजातीय नृत्य
�	असम: बगुरुम्बा, बिहू, भोरताल, झुमुरी
�	अरुणाचल प्रदेश: बार्डो छमो
�	छत्तीसगढ़: राउत नाच
�	गोवा: फुगदि
�	गुजरात: डांडिया, गरबा, रास
�	हिमाचल प्रदेश: नाटी
�	हरियाणा: रास लीला
�	जम्मू और कश्मीर: दुमहाल

�	केरल: चाक्यार कूथु, डफमुट्टु, मार्गमकली, ओप्पना, पद्यानी, 
थेयम, थिरयट्टम

�	कर्नाटक: हुलिवेशा, पाटा कुनिथा
�	मध्य प्रदेश: ग्रिडा, माचा, मटकी, फूलपति
�	नगालैंड: चांग लो
�	मिजोरम: चेराव
�	महाराष्ट्र: लावणी, परवी नाच
�	पंजाब: भांगड़ा, गिद्दा, किक्कली,
�	ओडिशा: छऊ, गोटी पुआ, बाग नाच, दालखाई, ढप, गुमरा, 

कर्मा नाच, कीसाबादी
�	पुद्दुचेरी: गरदी
�	राजस्थान: घूमर, कालबेलिया, कच्छी घोड़ी
�	तमिलनाडु: पराई अट्टम, कारागट्टम, कोलट्टम, मयिल 

अट्टम, पम्पू अट्टम, ओयिलट्टम, पुलियाट्टम, पोइकल 
कुदिराई अट्टम, थेरु कूथु

�	त्रिपुरा: होजागिरी
�	उत्तर प्रदेश: मयूर नृत्य, चारुकल
�	पश्चिम बंगाल: गंभीरा, अलकप, डोमनी
�	सिक्किम: सिंघी चाम

वांगला नृत्य
राइज़िग सन वाटर फेस्ट-2022 का उद्घाटन समारोह का आयोजन 

मेघालय के उमियम झील (मानव निर्मित जलाशय) के प्राचीन एवं 
मनोरम परिवेश में किया गया।
	¶ गारो आदिवासी समुदाय के सदस्य 'दि राइज़िग सन वाटर फेस्ट-

2022' के अवसर पर वांगला नृत्य करते हैं।

वांगला नृत्य:
	¶ वांगला को फेस्टिवल ऑफ हंड्रेड ड्रम्स के रूप में भी जाना जाता 

है और इसे ड्रमों पर बजाए जाने वाले लोकगीतों और भैंस के सींगों 
से बनी आदिम बाँसुरी की धुन पर विभिन्न प्रकार के नृत्यों के साथ 
मनाया जाता है।

	¶ यह त्योहार सूर्य भगवान के सम्मान में मनाया जाता है और यह 
फसल कटाई के मौसम की समाप्ति का प्रतीक है।

	¶ यह उत्सव सर्दियों की शुरुआत से पहले गारो जनजाति के लोगों द्वारा 
मैदानी क्षेत्रो में मेहनत करते हुए व्यतीत की गई लंबी अवधि के 
समापन को भी दर्शाता है।

	¶ मेघालय में गारो जनजाति के लिये यह त्योहार उनकी सांस्कृतिक 
पहचान को संरक्षित एवं प्रोत्साहित करने का एक तरीका है और वे 
इस प्रकार के समारोहों में अपनी परंपरा का प्रदर्शन करते हैं।

गारो समुदाय:
	¶ गारो, जो खुद को आचिक (A•chiks) कहते हैं, मेघालय की 

दूसरी सबसे बड़ी जनजाति है।
�	खासी और जयंतिया, मेघालय की अन्य दो प्रमुख जनजातियाँ 

हैं।
	¶ गारो समुदाय के लोगों का दृढ़ विश्वास है कि उनकी उत्पत्ति तिब्बत 

में हुई थी। इनकी कई बोलियाँ और सांस्कृतिक समूह हैं। इनमें से 
प्रत्येक मूल रूप से गारो हिल्स के एक विशेष क्षेत्र एवं बाहरी मैदानी 
भूमि पर बसे हैं।

	¶ हालाँकि आधुनिक गारो समुदाय की संस्कृति ईसाई धर्म से काफी 
प्रभावित रही है। इसमें सभी बच्चों को माता-पिता द्वारा समान 
देखभाल, अधिकार और महत्व दिया जाता है।

	¶ समान कबीले से संबंध रखने के आधार पर गारो विवाह दो महत्त्वपूर्ण 
कानूनों द्वारा नियंत्रित होता है जैसे-अंतर्जातीय-विवाह 
(Exogamy) और आकिम (A•Kim)। इनमें एक ही 
कबीले के बीच विवाह की अनुमति नहीं होती है।
�	आकिम (A•Kim) के कानून के अनुसार यदि किसी पुरुष 

या महिला ने एक बार शादी कर ली है तो वह अपने पति या 
पत्नी की मृत्यु के बाद भी दूसरे कबीले के व्यक्ति से दोबारा 
शादी करने के लिये स्वतंत्र नहीं होगा/होगी।

	¶ गारो दुनिया के कुछ बचे हुए मातृवंशीय समाजों में से एक है।
�	गारो व्यक्ति अपनी माता से कबीले की उपाधि लेते हैं। परंपरागत 

रूप से सबसे छोटी बेटी को माँ से संपत्ति विरासत में मिलती है।
�	बेटे युवावस्था में माता-पिता का घर छोड़ देते हैं और गाँव के 

बैचलर डोरमेट्री (नोकपंते) में प्रशिक्षित होते हैं। पति शादी के 
बाद पत्नी के घर रहता है। गारो केवल मातृवंशीय समाज है, 
मातृसत्तात्मक नहीं।

पारंपरिक नववर्ष त्यौहार
भारत के राष्ट्रपति ने ‘चैत्र शुक्लादि, गुड़ी पड़वा, उगादि, चेटी चंड, 

वैसाखी, विसु, पुथंडु और बोहाग बिहू’ त्योहारों की पूर्व संध्या पर लोगों 
को बधाई दी।
	¶ वसंत ऋतु के ये त्योहार भारत में पारंपरिक नए साल की शुरुआत 

का प्रतीक हैं।

प्रमुख बिंदु
	¶ चैत्र शुक्लादि:
�	यह विक्रम संवत के नववर्ष की शुरुआत को चिह्नित करता है 

जिसे वैदिक [हिंदू] कैलेंडर के रूप में भी जाना जाता है।
�	विक्रम संवत उस दिन से संबंधित है जब सम्राट विक्रमादित्य ने 

शकों को हराया और एक नए युग का आह्वान किया।

�	उनकी देखरेख में खगोलविदों ने चंद्र-सौर प्रणाली के आधार पर 
एक नया कैलेंडर बनाया जिसका अनुसरण भारत के उत्तरी क्षेत्रों 
में अभी भी किया जाता है।

�	यह चैत्र माह (हिंदू कैलेंडर का पहला महीना) के ‘वर्द्धित 
चरण’ (जिसमें चंद्रमा का दृश्य पक्ष हर रात बड़ा होता जाता है) 
का पहला दिन होता है।

	¶ गुड़ी पड़वा और उगादि:
�	ये त्योहार कर्नाटक, आंध्र प्रदेश और महाराष्ट्र सहित दक्कन क्षेत्र 

में मनाए जाते हैं।
�	दोनों त्योहारों/समारोहों में आम प्रथा है कि उत्सव में भोजन मीठे 

और कड़वे मिश्रण से तैयार किया जाता है।
�	दक्षिण में बेवु-बेला नामक गुड़ (मीठा) और नीम (कड़वा) 

परोसा जाता है, जो यह दर्शाता है कि जीवन सुख और दुख का 
मिश्रण है।

�	गुड़ी महाराष्ट्र के घरों में तैयार की जाने वाली एक गुड़िया है। 
गुड़ी बनाने के लिये बाँस की छड़ी को हरे या लाल ब्रोकेड से 
सजाया जाता है। इस गुड़ी को प्रमुख रूप से घर में या खिड़की/
दरवाज़े के बाहर सभी को दिखाने के लिये से रखा जाता है।

�	उगादि के लिये घरों में दरवाज़े आम के पत्तों से सजाए जाते हैं, 
जिन्हें कन्नड़ में तोरणालु या तोरण कहा जाता है।

	¶ चेटी चंड:
�	सिंधी ‘चेटी चंड’ को नववर्ष के रूप में मनाते हैं। चैत्र माह को 

सिंधी में 'चेत' कहा जाता है।
�	यह दिन सिंधियों के संरक्षक संत उदयलाल/झूलेलाल की जयंती 

के रूप में मनाया जाता है।
	¶ नवरेह:
�	यह कश्मीर में मनाया जाने वाला चंद्र नववर्ष है।
�	संस्कृत के शब्द 'नववर्ष'से 'नवरेह' शब्द की व्युत्पत्ति हुई है।
�	यह चैत्र नवरात्रि के पहले दिन आयोजित किया जाता है।
�	इस दिन कश्मीरी पंडित चावल से भरे एक कटोरे के दर्शन करते 

हैं, जिसे धन और उर्वरता का प्रतीक माना जाता है।
	¶  सजीबू चैरोबा:
�	मेतेईस (मणिपुर में एक जातीय समूह) एक प्रमुख अनुष्ठान 

त्योहार है जो मणिपुर चंद्र माह सजीबू (Manipur 
Lunar Month Shajibu) के पहले दिन मनाया जाता 
है, यह प्रत्येक वर्ष अप्रैल के महीने में मनाया जाता है।

�	त्योहार के दिन लोग संयुक्त परिवार भोज की व्यवस्था करते हैं 
जिसमें घरों के प्रवेश द्वार पर स्थानीय देवताओं को पारंपरिक 
व्यंजन पेश किये जाते हैं।



www.drishtiias.com/hindi

3131|| PT SPRINT (कला और संस्कृति) || 2023

मकर संक्रांति
हाल ही में प्रधानमंत्री द्वारा फसल त्योहारों मकर संक्रांति, उत्तरायण, 

भोगी, माघ बिहू और पोंगल के अवसर पर देश भर में लोगों को बधाई दी 
गई।
	¶ इन त्योहारों के माध्यम से देश भर के लाखों किसान अपनी कड़ी 

मेहनत और उद्यम का जश्न मनाते हैं।

प्रमुख बिंदु 
	¶ मकर संक्रांति:
�	मकर संक्रांति सूर्य के मकर राशि (मकर) में प्रवेश को दर्शाता 

है क्योंकि यह अपने खगोलीय पथ (Celestial Path) 
की परिक्रमा करता है।

�	यह दिन गर्मियों की शुरुआत और हिंदुओं के लिये छह महीने 
की शुभ अवधि का प्रतीक है, जिसे उत्तरायण (सूर्य की उत्तर 
की ओर गति) के रूप में जाना जाता है। 
�	'उत्तरायण' के एक आधिकारिक उत्सव के रूप में गुजरात 

सरकार द्वारा वर्ष 1989 से अंतर्राष्ट्रीय पतंग महोत्सव का 
आयोजन किया जाता है।

�	इस दिन से जुड़े उत्सवों को देश के विभिन्न हिस्सों में अलग-
अलग नामों से जाना जाता है:
�	उत्तर भारतीय हिंदुओं और सिखों द्वारा लोहड़ी के रूप में।
�	मध्य भारत में संकरात।
�	असमिया हिंदुओं द्वारा भोगली बिहू।
�	तमिल और अन्य दक्षिण भारतीय हिंदुओं द्वारा पोंगल के 

रूप में।
	¶ बीहू:
�	यह तब मनाया जाता है जब असम में वार्षिक फसल होती है। 

असमिया नए वर्ष की शुरुआत को चिह्नित करने हेतु लोग 
रोंगाली/माघ बिहू मनाते हैं।

�	ऐसा माना जाता है कि इस त्योहार की शुरुआत उस समय से हुई 
थी जब घाटी के लोगों ने ज़मीन जोतना शुरू कर दिया था। बिहू 
त्योहार को ब्रह्मपुत्र नदी जितना पुराना माना जाता है।

	¶ पोंगल:
�	पोंगल शब्द का अर्थ है ‘उफान’ (Overflow) या विप्लव 

(Boiling Over)।
�	इसे थाई पोंगल के रूप में भी जाना जाता है, यह चार दिवसीय 

उत्सव तमिल कैलेंडर के अनुसार ‘थाई’ माह में मनाया जाता है, 
जब धान आदि फसलों की कटाई की जाती है और लोग ईश्वर 
तथा भूमि की दानशीलता के प्रति आभार प्रकट करते हैं।

�	इस उत्सव के दौरान तमिल लोग चावल के आटे से अपने घरों 
के आगे कोलम नामक पारंपरिक रंगोली बनाते हैं।

क्षेत्रीय भाषा का महत्त्व
चर्चा में क्यों?

हाल ही में विश्वविद्यालय अनुदान आयोग (UGC) के अध्यक्ष ने 
मातृभाषा सीखने की प्रारंभिक शुरुआत की भूमिका पर ज़ोर दिया, जो बच्चे 
की रचनात्मक सोच के लिये महत्त्वपूर्ण है।
क्षेत्रीय भाषाएँ:
	¶ क्षेत्रीय भाषा एक ऐसा शब्द है जिसका इस्तेमाल उस भाषा के लिये 

किया जाता है जो बड़ी संख्या में लोगों द्वारा बोली जाती है लेकिन 
देश के बाकी हिस्सों में संचार की वास्तविक भाषा नहीं है।
�	एक भाषा को क्षेत्रीय तब माना जाता है जब वह ज़्यादातर उन 

लोगों द्वारा बोली जाती है जो बड़े पैमाने पर किसी राज्य या देश 
के एक विशेष क्षेत्र में रहते हैं।

�	भले ही भारतीय संविधान के अनुच्छेद 343(1) में कहा गया है 
कि संघ की आधिकारिक भाषा देवनागरी लिपि में हिंदी होगी।

स्थानीय भाषाओं को बढ़ावा देने के लिये सरकार की 
पहल:

�	विश्वविद्यालय अनुदान आयोग स्थानीय भाषाओं को बढ़ावा देने 
के लिये बार काउंसिल ऑफ इंडिया जैसे विभिन्न नियामक 
निकायों के साथ बातचीत कर रहा है इसलिये भारत के पूर्व 
मुख्य न्यायाधीश की अध्यक्षता में एक समिति बनाई गई है जो 
यह देखेगी कि संस्थान स्थानीय भाषाओं में कानूनी शिक्षा कैसे 
प्रदान कर सकते हैं?

�	भारतीय तकनीकी शिक्षा परिषद (All India Council 
for Technical Education-AICTE) ने भी 10 
कॉलेजों में क्षेत्रीय भाषाओं में पाठ्यक्रम शुरू किए थे।
�	इसके अलावा, यह विशेषज्ञों के साथ-साथ 10-12 विषयों 

की पहचान करने के लिये शिक्षा मंत्रालय द्वारा स्थापित 
भारतीय भाषा विकास पर उच्चाधिकार प्राप्त समिति के 
साथ भी कार्य कर रहा है ताकि पुस्तकों का या तो अनुवाद 
किया जा सके या उन्हें नए सिरे से लिखा जा सके।

�	नियामक संस्था अगले एक वर्ष में विभिन्न विषयों में 
क्षेत्रीय भाषाओं में 1,500 पुस्तकें तैयार करने का लक्ष्य 
लेकर चल रही थी।

�	वैज्ञानिक और तकनीकी शब्दावली आयोग (Commission 
for Scientific and Technical 
Terminology-CSTT) क्षेत्रीय भाषाओं में 
विश्वविद्यालय स्तरीय पुस्तकों के प्रकाशन को बढ़ावा देने हेतु 
प्रकाशन अनुदान प्रदान कर रहा है।

�	राष्ट्रीय अनुवाद मिशन (The National Translation 
Mission-NTM) को केंद्रीय भारतीय भाषा संस्थान 
(Central Institute of Indian Languages-
CIIL) के माध्यम से कार्यान्वित किया जा रहा है।

शिक्षा में क्षेत्रीय भाषा को बढ़ावा देने के उपाय:
1.	 संस्थान एक क्षेत्रीय भाषा को शिक्षा के माध्यम के रूप में 

अपनाएँगे अथवा वह अंग्रेजी माध्यम में उन छात्रों को इसे सीखने में 
सहायता प्रदान करेगा जो किसी क्षेत्रीय भाषा में कुशल नहीं हैं।

2.	  प्रौद्योगिकी का उपयोग: भविष्य में कक्षाओं में देखे जाने वाले 
वास्तविक समय के अनुवादों को सक्षम करने के लिये कृत्रिम बुद्धिमत्ता-
आधारित तकनीक उपलब्ध कराना।

3.	  राष्ट्रीय शिक्षा नीति: राष्ट्रीय शिक्षा नीति, 2022 मातृभाषा को 
बढ़ावा देने पर ज़ोर देती है जो कम से कम पाँचवीं या आठवीं कक्षा तक 
शिक्षा का माध्यम होना चाहिये और उसके बाद इसे एक भाषा के रूप में 
पेश किया जाना चाहिये ।

1.	 यह विश्वविद्यालयों से क्षेत्रीय भाषाओं में अध्ययन सामग्री 
विकसित करने का भी आग्रह करता है।

क्षेत्रीय भाषा से संबंधित संवैधानिक प्रावधान:
	¶ अनुच्छेद 345: अनुच्छेद 346 और 347 के प्रावधानों के अनुसार 

किसी राज्य का विधानमंडल कानून द्वारा राज्य में प्रयोग में आने 
वाली किसी एक या अधिक भाषाओं को या हिंदी को उस राज्य के 
सभी या किसी भी आधिकारिक उद्देश्यों के लिये इस्तेमाल की जाने 
वाली भाषा अथवा भाषाओं के रूप में अपना सकता है।

	¶ अनुच्छेद 346: संघ में आधिकारिक उद्देश्यों की पूर्ति हेतु अधिकृत 
भाषा एक राज्य और दूसरे राज्य के बीच एवं एक राज्य तथा संघ 
के बीच संचार के लिये आधिकारिक भाषा होगी।
�	उदाहरण: यदि दो या दो से अधिक राज्य सहमत हैं कि ऐसे 

राज्यों के बीच संचार के लिये हिंदी भाषा, आधिकारिक भाषा 
होनी चाहिये तो उस भाषा का उपयोग ऐसे संचार के लिये किया 
जा सकता है।

	¶ अनुच्छेद 347: यह राष्ट्रपति को किसी दिये गए राज्य की 
आधिकारिक भाषा के रूप में किसी भाषा को मान्यता देने की शक्ति 
प्रदान करता है, बशर्ते कि राष्ट्रपति संतुष्ट हो कि उस राज्य का एक 
बड़ा हिस्सा भाषा को मान्यता देना चाहता है। ऐसी मान्यता राज्य के 
किसी हिस्से या पूरे राज्य के लिये हो सकती है।

	¶ अनुच्छेद 350A: प्राथमिक स्तर पर मातृभाषा में शिक्षा की सुविधा।
	¶ अनुच्छेद 350B: यह भाषाई अल्पसंख्यकों के लिये एक विशेष 

अधिकारी की स्थापना का प्रावधान करता है।
	¶ अनुच्छेद 351: यह केंद्र सरकार को हिंदी भाषा के विकास हेतु 

निर्देश जारी करने की शक्ति प्रदान करता है।    

विश्व हिंदी दिवस
हिंदी भाषा को बढ़ावा देने के उद्देश्य से प्रतिवर्ष 10 जनवरी को विश्व 

हिंदी दिवस मनाया जाता है। 
	¶ जबकि राष्ट्रीय हिंदी दिवस प्रतिवर्ष 14 सितंबर को मनाया जाता है, 

जो मुख्य रूप से भारत में हिंदी भाषा की मान्यता पर केंद्रित है।
राष्ट्रीय हिंदी दिवस:
�	वर्ष 1949 में भारत की संविधान सभा द्वारा आधिकारिक भाषा 

के रूप में हिंदी को अपनाए जाने वाले दिन को चिह्नित करने के 
लिये भारत में हर साल 14 सितंबर को राष्ट्रीय हिंदी दिवस 
मनाया जाता है।
�	काका कालेलकर, मैथिली शरण गुप्त, हजारी प्रसाद 

द्विवेदी, सेठ गोविंददास ने हिन्दी को राजभाषा बनाए जाने 
के क्रम में महत्त्वपूर्ण योगदान दिया।

�	हिन्दी आठवीं अनुसूची की भाषा भी है।
�	अनुच्छेद 351 'हिंदी भाषा के विकास के लिये निर्देश' से 

संबंधित है।
	¶ हिंदी के संवर्द्धन हेतु सरकार के प्रयास:
�	वर्ष 1960 में भारत सरकार द्वारा शिक्षा मंत्रालय के अधीन केंद्रीय 

हिंदी निदेशालय की स्थापना की गई थी।
�	भारतीय सांस्कृतिक संबंध परिषद (Indian Council 

for Cultural Relations- ICCR) ने विदेशों में 
विभिन्न विदेशी विश्वविद्यालयों/संस्थानों में 'हिंदी पीठ' 
(Hindi Chairs) की स्थापना की है।

�	लीला-राजभाषा (Learn Indian Languages 
through Artificial Intelligence) हिंदी सीखने 
के लिये एक मल्टीमीडिया आधारित बुद्धिमान स्व-ट्यूटरिंग 
एप्लिकेशन है।

�	ई-सरल हिंदी वाक्य कोष और ई-महाशब्दकोश मोबाइल ऐप, 
राजभाषा विभाग की दोनों पहलों का उद्देश्य हिंदी के विकास के 
लिये सूचना प्रौद्योगिकी का उपयोग करना है।

�	राजभाषा गौरव पुरस्कार और राजभाषा कीर्ति पुरस्कार हिंदी में 
योगदान को मान्यता देते हैं।

हिंदी भाषा
	¶ हिंदी भाषा को अपना नाम फारसी शब्द ‘हिंद’ से प्राप्त हुआ है, 

जिसका अर्थ है 'सिंधु नदी की भूमि'। 11वीं शताब्दी की शुरुआत में 
तुर्की के आक्रमणकारियों ने सिंधु नदी के आसपास के क्षेत्र की भाषा 
को हिंदी यानी 'सिंधु नदी की भूमि की भाषा' नाम दिया।

	¶ यह भारत की राजभाषा है, अंग्रेजी दूसरी अन्य राजभाषा है।
	¶ भारत के बाहर कुछ देशों में भी हिंदी बोली जाती है, जैसे मॉरीशस, 

फिजी, सूरीनाम, गुयाना, त्रिनिदाद और टोबैगो तथा नेपाल में।
	¶ हिन्दी अपने वर्तमान स्वरूप में विभिन्न अवस्थाओं के माध्यम से 

उभरी है जिसके दौरान इसे अन्य नामों से जाना जाता था। पुरानी 
हिंदी का सबसे प्रारंभिक रूप अपभ्रंश (Apabhramsa) था। 
400 ईस्वी में कालिदास ने अपभ्रंश में विक्रमोर्वशियम नामक एक 
रोमांटिक नाटक लिखा।

	¶ आधुनिक देवनागरी लिपि 11वीं शताब्दी में अस्तित्त्व में आई।

कच्छ के रण में पर्यटन कार्य समूह
चर्चा में क्यों?  

भारत की G20 अध्यक्षता के हिस्से के रूप में गुजरात 7 से 9 
फरवरी, 2023 तक कच्छ के रण में पहले पर्यटन कार्य समूह (TWG) 
की बैठक की मेज़बानी करेगा।
	¶ ग्रामीण और पुरातात्त्विक स्थल पर्यटन का फोकस क्षेत्र होगा। इसके 

अतिरिक्त धौलावीरा जो कि यूनेस्को का विश्व धरोहर स्थल है, यह 
विदेशी प्रतिनिधियों के लिये दूसरा पर्यटन स्थल होगा।   

भारत में पर्यटन क्षेत्र की स्थिति:  
	¶ परिचय:  
�	भारत अपनी विविध सांस्कृतिक विरासत, समृद्ध इतिहास और 

प्राकृतिक सुंदरता हेतु जाना जाता है, यही कारण है कि यह 
प्रत्येक वर्ष लाखों घरेलू और अंतर्राष्ट्रीय पर्यटकों को आकर्षित 
करता है।

�	भारत पर्यटन क्ष्रेत्र में विविधताओं से परिपूर्ण है, जिसमें इको-
टूरिज़्म, परिभ्रमण, व्यवसाय, खेल, शैक्षिक, ग्रामीण और 
चिकित्सा यात्राएँ शामिल हैं।

	¶ अर्थव्यवस्था में योगदान: 
�	विश्व यात्रा और पर्यटन परिषद के अनुसार, वर्ष 2021 में सकल 

घरेलू उत्पाद में यात्रा और पर्यटन के कुल योगदान के मामले में 
भारत 6वें स्थान पर है।

�	यात्रा और पर्यटन ने सकल घरेलू उत्पाद में 5.8% का योगदान 
दिया और इस क्षेत्र ने 32.1 मिलियन नौकरियाँ सृजित कीं, जो 
वर्ष 2021 की कुल नौकरियों के 6.9% के बराबर है।

	¶ पर्यटन क्षेत्र से संबंधित चुनौतियाँ:
�	अवसंरचनात्मक बाधाएँ: भारत आवास, परिवहन और मनोरंजन 

सुविधाओं सहित गुणवत्तापूर्ण पर्यटक अवसंरचना की कमी का 
सामना कर रहा है, जो अधिक पर्यटकों को आकर्षित करने की 
इसकी क्षमता को सीमित करता है।

�	सुरक्षा और संरक्षण: भारत को पर्यटकों, विशेषकर महिलाओं 
की सुरक्षा और रक्षा के संबंध में चिंताओं का सामना करना पड़ा 
है जो संभावित पर्यटकों को देश में आने से रोक सकता है।

�	मानकीकरण का अभाव: भारत को पर्यटन उद्योग में मानकीकरण 
की कमी का सामना करना पड़ता है, जिसमें आवास, टूर 
ऑपरेटर और परिवहन प्रदाता शामिल हैं, जो समग्र पर्यटक 
अनुभव को नकारात्मक रूप से प्रभावित कर सकते हैं।

विश्वभारती को मिलेगा दुनिया की 
पहली लिविंग हेरिटेज यूनिवर्सिटी का 
दर्जा

वर्ष 1921 में रबींद्रनाथ टैगोर द्वारा स्थापित विश्वभारती विश्वविद्यालय 
को दुनिया का पहला "लिविंग हेरिटेज यूनिवर्सिटी" का दर्जा  प्राप्त होगा। 
विश्वविद्यालय को अप्रैल या मई 2023 में यूनेस्को से विरासत का टैग 
प्राप्त होने की उम्मीद है। 
	¶ सामान्यतः विरासत का टैग अमूर्त स्मारक को दिया जाता है। दुनिया 

में पहली बार किसी मूर्त विश्वविद्यालय को यूनेस्को से विरासत का 
टैग मिलने जा रहा है। 

विश्वभारती विश्वविद्यालय से संबंधित प्रमुख बिंदु: 
	¶ यह भारत में पश्चिम बंगाल के शांति निकेतन में स्थित है। इसकी 

स्थापना वर्ष 1921 में की गई थी तथा मई 1922 में जब तक 
विश्वभारती सोसाइटी को एक संगठन के रूप में पंजीकृत नहीं किया 
गया था, इसका नाम नोबेल पुरस्कार विजेता रबींद्रनाथ टैगोर के नाम 
पर रखा गया था। 

	¶ रबींद्रनाथ खुली शिक्षा में विश्वास करते थे और उन्होंने विश्वविद्यालय 
में उस प्रणाली को पेश किया, जो आज तक प्रचलित है।

	¶ यूनेस्को (UNESCO) के अनुसार, वर्ष 1922 में विश्व-भारती 
का उद्घाटन कला, भाषा, मानविकी, संगीत में अन्वेषण के साथ 
एक सांस्कृतिक केंद्र के रूप में किया गया था और ये आज उन 
विभिन्न संस्थानों में परिलक्षित होता हैं जो अपने शैक्षिक कार्यक्रमों 
में हिंदी का अध्ययन सहित, चीन-एशियाई अध्ययन, मानविकी, 
ललित कला और संगीत का अध्ययन जारी रखे हैं।
�	यह संस्कृति और संस्कृति अध्ययन में उत्कृष्टता के संस्थापक 

सिद्धांतों पर आधारित है।
	¶ आज़ादी से पूर्व यह एक महाविद्यालय था और संस्थान को वर्ष 

1951 में केंद्रीय अधिनियम के माध्यम से केंद्रीय विश्वविद्यालय का 
दर्जा प्रदान किया गया था।

	¶ विश्वभारती विश्वविद्यालय के संस्थानों की भीतरी संरचनाएँ 
वास्तुशिल्प के संदर्भ में विविध हैं।
�	उदाहरण: 

�	कालो बारी (मूर्तिकला पैनल्स और तारकोल सतह वाली 
मिट्टी की संरचना) 

�	मास्टरमोशाय स्टूडियो (कला भवन के पहले प्राचार्य 
नंदलाल बोस के लिये बनाई गई एक मंजिला संरचना)

�	चीना और हिंदी भवन पर भित्ति चित्र एवं पेंटिं

पाटन पटोला
हाल ही में G-20 सम्मेलन में भारत के प्रधानमंत्री ने इटली के 

प्रधानमंत्री को पाटन पटोला स्कार्फ़ भेंट स्वरूप प्रदान किया।

पाटन पटोला:
	¶ पटोला एक दोहरे इकत से बुना हुआ कपड़ा है, जो आमतौर पर 

पाटन (उत्तरी गुजरात) में रेशम से बनाया जाता है।
�	इकत, बुनाई से पहले ताने और बाने के धागों की प्रतिरोध रंगाई 

से बनते हैं।
	¶ इसे वर्ष 2013 में भौगोलिक संकेतक (GI) टैग मिला था।
	¶ शुद्ध रेशम में बुने गए दोहरे इकत या पटोला की प्राचीन कला 11वीं 

शताब्दी की है।
	¶ इस विशिष्ट गुणवत्ता की उत्पत्ति बुनाई से पहले ताने और बाने पर 

अलग-अलग रंगाई या गाँठ रंगाई की एक जटिल और कठिन 
तकनीक में होती है, जिसे 'बंधनी' के रूप में जाना जाता है।

	¶ इस अजीबोगरीब विशेषता की उत्पत्ति रंगाई या गाँठ रंगाई की एक 
जटिल और कठिन तकनीक से हुई है, जिसे बुनाई से पहले अलग-
अलग ताने और बाने पर 'बंधनी' के रूप में जाना जाता है।
�	पटोला कपड़ों में दोनों तरफ रंगों और डिज़ाइन की समान तीव्रता 

होती है।
	¶ पटोला शीशम और बाँस की पट्टियों से बने आदिम हाथ से 

संचालित हार्नेस करघे पर बुना जाता है। करघा एक स्लैंट पर स्थित 
होता है।
�	यह प्रक्रिया श्रम-गहन व समय लेने वाली है और इसके लिये 

उच्च स्तर के कौशल एवं विशेषज्ञता की आवश्यकता होती है।
�	छह गज की एक साड़ी के लिये ताने-बाने के धागों पर टाई-

डाइड डिज़ाइन तैयार करने में तीन से चार महीने का समय 
लगता है।

�	जबकि पटोला रखना और पहनना गर्व की बात मानी जाती है, 
वहीं इसकी ऊँची कीमत के कारण यह कपड़ा आम लोगों की 
पहुँच से बाहर रहा है।

	¶ इस कला के प्रमुख कलाकारों में से एक पाटन का साल्वी परिवार 
है।

	¶ अन्य आमतौर पर पहना जाने वाला पटोला राजकोट पटोला है, जो 
एक सपाट करघे पर बुना जाता है।

	¶ द्वितीय विश्व युद्ध से पहले इंडोनेशिया पटोला का प्रमुख खरीदार 
था।

क्वाड के लिये प्रधानमंत्री के उपहारों 
का सांस्कृतिक महत्त्व
चर्चा में क्यों? 

टोक्यो में आयोजित क्वाड शिखर सम्मेलन में भारतीय प्रधानमंत्री 
अपने साथ अमेरिका, ऑस्ट्रेलिया और जापान के नेताओं के लिये भारत 
की समृद्ध सांस्कृतिक विरासत एवं कला रूपों को प्रदर्शित करने हेतु 
उपहार ले गए। 

उपहार और महत्त्व: 
	¶ अमेरिकी राष्ट्रपति के लिये सांझी कला पैनल: 
�	जटिल सांझी कला पैनल ठकुरानी घाट की थीम पर आधारित 

है, जो गोकुल में यमुना की पवित्र नदी के तट पर सबसे प्रसिद्ध 
घाटों में से एक है।  

�	पारंपरिक कला रूप जो कृष्णपंथ से उत्पन्न हुआ, में देवता के 
जीवन की घटनाओं के आधार पर स्टैंसिल बनाना और फिर 
कैंची का उपयोग करके कागज़ की पतली शीट पर हाथ से 
काटना शामिल है।  

�	पुराने समय में स्टेंसिल को मोटे कागज़ या केले के पत्तों का 
उपयोग करके बनाया जाता था, लेकिन अब यह हस्तनिर्मित 
और पुनर्नवीनीकरण कागज़ में बदल गया है।  

�	राधा, हिंदू पौराणिक कथाओं के अनुसार, अपने प्रिय कृष्ण के 
लिये दीवारों पर सांझी पैटर्न पेंट करती थीं और बाद में वृंदावन 
की गोपियों ने उनका अनुसरण किया। 

�	बाद में भगवान कृष्ण को समर्पित मंदिरों में औपचारिक रंगोली 
बनाने के लिये इसका इस्तेमाल किया जाता था। 

�	वास्तव में 'सांझी' शब्द 'सांझ' या शाम (शाम) से लिया गया है 
और शाम को मंदिरों में रंगोली बनाने की प्रथा से संबंधित है। 

�	चित्रकला के रूप में, सांझी को वैष्णव मंदिरों द्वारा 15वीं और 
16वीं शताब्दी में लोकप्रिय बनाया गया था और पुजारियों द्वारा 
इसका अभ्यास किया गया था। 

�	मुगल काल के दौरान समकालीन विषयों को जोड़ा गया था और 
कई परिवारों ने आज तक इसका अभ्यास करना जारी रखा है। 

�	वर्ष 2010 राष्ट्रमंडल खेलों के दौरान पिक्टोग्राम पारंपरिक सांझी 
कला से प्रेरित थे। 

	¶ ऑस्ट्रेलियाई प्रधानमंत्री के लिये गोंड कला पेंटिंग: 
�	भारत के सबसे बड़े जनजातीय समूहों में से एक, मध्य प्रदेश में 

गोंड समुदाय द्वारा प्रचलित चित्रकला का एक रूप। 
�	कला के दृश्य प्रायः जनगढ़ सिंह श्याम की कलाकृतियों से 

प्रेरित हैं, जिसने1970 और 80 के दशक में पाटनगढ़ गाँव 

में घरों की दीवारों पर बड़े पैमाने पर जनजातीय मौखिक 
मिथकों और किंवदंतियों को चित्रित करना शुरू किया था।  

�	बिंदीदार पैटर्न, दाँंतेदार पैटर्न, डॉट्स, लहरें और स्क्वीगल्स ने 
उनके देवी-देवताओं की कहानी साथ ही मध्य प्रदेश में गहरे 
जंगलों की वनस्पतियों एवं जीवों को बताया। 

�	प्रमुख नामों में भज्जू श्याम, वेंकट श्याम, दुर्गाबाई व्याम, राम 
सिंह उर्वेती और सुभाष व्याम शामिल हैं। 

�	ऑस्ट्रेलियाई प्रधानमंत्री को पीएम मोदी द्वारा दिया गया उपहार- 
जटिल पैटर्न और रेखाओं से युक्त जीवन वृक्ष (ट्री ऑफ लाइफ) 
गोंड कला शैली के लोकप्रिय आदर्श का महत्त्वपूर्ण प्रतीक है। 

	¶ जापानी प्रधानमंत्री के लिये रोगन पेंटिंग के साथ लकड़ी के 
हस्तनिर्मित बॉक्स: 
�	रोगन कपड़े की पेंटिंग का एक रूप है जिसे चार शताब्दी से 

अधिक पुराना माना जाता है और यह मुख्य रूप से गुजरात के 
कच्छ ज़िले में प्रचलित है। 

�	'रोगन' शब्द फारसी से आया है, जिसका अर्थ वार्निश या तेल 
है। 

�	शिल्प में उबले हुए तेल और वनस्पति रंगों से बने पेंट का 
उपयोग किया जाता है, जहांँ अरंडी के बीज को तेल निकालने 
के लिये हाथ से पीसा जाता है और उबालकर पेस्ट में बदल 
दिया जाता है।  

�	रंगीन पाउडर को पानी में घोलकर अलग-अलग रंगों के पेस्ट 
बनाने के लिये मिट्टी के बर्तनों में रखा जाता है। 

�	कलाकार पेंट पेस्ट की  कम मात्रा को अपनी हथेलियों में रखते 
हैं और कपड़े पर बनावट की उपस्थिति के लिये इसे रॉड से 
घुमाते हैं। छड़ वास्तव में कभी भी कपड़े के संपर्क में नहीं आती 
है और इसे ऊपर ले जाकर कलाकार कपड़े पर पतली रेखाएंँ 
बनाता है। 

�	आमतौर पर केवल आधा कपड़ा ही पेंट किया जाता है और इसे 
मिरर इमेज़ बनाने के लिये मोड़ा जाता है, जबकि मूल रूप से 
केवल पुरुष ही कला का अभ्यास करते थे, अब गुजरात में कई 
महिलाएंँ भी इसका अनुसरण करती हैं। 

बाली यात्रा
चर्चा में क्यों?

हाल ही में, प्रधानमंत्री ने G20 शिखर सम्मेलन के मौके पर बाली 
में भारतीय प्रवासियों को अपने संबोधन में प्राचीन कलिंग और दक्षिण पूर्व 
एशिया के बीच सदियों पुराने संबंधों की स्मृति में कटक में महानदी के तट 
पर आयोजित वार्षिक बालीयात्रा का उल्लेख किया ।
	¶ वर्ष 2022 की बालीयात्रा को कागज की सुंदर मूर्तियों के निर्माण हेतु 

ओरिगेमी की प्रभावशाली उपलब्धि हासिल करने के लिये गिनीज़ 
वर्ल्ड रिकॉर्ड्स में शामिल किया गया।

बालीयात्रा:
	¶ परिचय:
�	बालीयात्रा, शाब्दिक रूप से 'बाली की यात्रा' देश के सबसे बड़े 

उत्सवों में से एक है।
�	बालीयात्रा एक सप्ताह तक चलती है जो कार्तिक पूर्णिमा 

(कार्तिक के महीने में पूर्णिमा की रात) से शुरू होती है।
	¶ ऐतिहासिक/सांस्कृतिक महत्त्व:
�	यह प्रतिवर्ष प्राचीन कलिंग (आज का ओडिशा), बाली तथा 

अन्य दक्षिणी और दक्षिण पूर्व एशियाई क्षेत्रों जैसे जावा, सुमात्रा, 
बोर्नियो, बर्मा (म्याँमार) और सीलोन (श्रीलंका) के बीच 
2,000 साल पुराने समुद्री और सांस्कृतिक संबंधों की स्मृति के 
उपलक्ष्य में आयोजित किया जाता है। .

�	इतिहासकारों के अनुसार, कलिंग और दक्षिण पूर्व एशिया के 
बीच व्यापार की लोकप्रिय वस्तुओं में काली मिर्च, दालचीनी, 
इलायची, रेशम, कपूर, सोना और आभूषण शामिल थे।

�	बालीयात्रा उन विशेषज्ञ नाविकों की सरलता और कौशल का 
जश्न मनाती है जिन्होंने कलिंग को अपने समय के सबसे समृद्ध 
साम्राज्यों में से एक बनाया।

	¶ व्यावसायिक महत्त्व:
�	बालीयात्रा का अपने सांस्कृतिक और ऐतिहासिक तत्त्वों के 

अलावा एक महत्त्वपूर्ण व्यावसायिक आयाम है।
�	यह एक ऐसा समय है जब लोग ऑटोमोबाइल और 

इलेक्ट्रॉनिक उपकरणों स ेलकेर स्थानीय कारीगर उत्पादों तक 
सब कुछ तलुनात्मक रूप स ेकम कीमतों पर खरीदत ेहैं।

�	ज़िला प्रशासन नीलामी के माध्यम से व्यापारियों को 1,500 से 
अधिक स्टालों का आवंटन करता है और मेल ेमें 100 करोड़ 
रुपए से अधिक का कारोबार होन ेका अनमुान है।

कलिंग का दक्षिण-पूर्व एशिया से जुड़ाव:
	¶ उत्पत्ति-बंदरगाहों का विकास: कलिंग साम्राज्य (वर्तमान ओडिशा) 

अपने गौरवशाली समुद्री इतिहास के लिये जाना जाता है। कलिंग की 
भौगोलिक स्थिति के कारण इस क्षेत्र में 4वीं और 5वीं शताब्दी ईसा 
पूर्व में बंदरगाहों का विकास देखा गया था।
�	कुछ प्रसिद्ध बंदरगाहों, ताम्रलिपती, माणिकपटना, चेलितालो, 

पालूर और पिथुंडा ने भारत को समुद्र के माध्यम से अन्य देशों 
के साथ जुड़ने की अनुमति दी। जल्द ही कलिंग के श्रीलंका, 
जावा, बोर्नियो, सुमात्रा, बाली और बर्मा के साथ व्यापार संबंध 
स्थापित हुए।
�	बाली ने चार द्वीपों का एक हिस्सा बनाया, जिन्हें सामूहिक 

रूप से सुवर्णद्वीप कहा जाता था, इसे आज इंडोनेशिया के 
नाम से जाना जाता है।

	¶ कलिंग के जहाज़: कलिंग ने 'बोइता' नामक बड़ी नौकाओं का 
निर्माण किया और इनकी मदद से उसने इंडोनेशियाई द्वीपों के साथ 
व्यापार किया।
�	बंगाल की खाड़ी को कभी कलिंग सागर के रूप में जाना जाता 

था क्योंकि यह इन जहाज़ों से घिरा हुआ था।
	¶ समुद्री मार्गों पर कलिंगं के प्रभुत्व को इस तथ्य से समझा जा सकता 

है कि कालिदास ने अपने रघुवंश में कलिंग के राजा को 'समुद्र के 
भगवान' के रूप में संदर्भित किया था।

	¶ इंडोनेशिया के साथ सांस्कृतिक आदान-प्रदान: कलिंग के लोग 
अक्सर बाली द्वीप के साथ व्यापार करते थे। वस्तुओं के व्यापार ने 
विचारों और विश्वासों के आदान-प्रदान को भी जन्म दिया।

	¶ ओडिया व्यापारियों ने बाली में बस्तियों का गठन किया और इसकी 
संस्कृति एवं नैतिकता को प्रभावित किया जिससे इस क्षेत्र में हिंदू धर्म 
का विकास हुआ।
�	हिंदू धर्म बाली अवधारणाओं के साथ अच्छी तरह से मिश्रित है 

और आज भी, 'बाली हिंदू धर्म' की अधिकांश आबादी में 
प्रचलित है।
�	वे शिव, विष्णु, गणेश और ब्रह्मा जैसे विभिन्न हिंदू 

देवताओं की पूजा करते हैं।
�	शिव को पीठासीन देवता माना जाता था और बुद्ध के बड़े 

भाई माने जाते थे।
�	बाली के लोग शिवरात्रि, दुर्गा पूजा और सरस्वती पूजा जैसे हिंदू 

त्योहार भी मनाते हैं।
�	बाली में मनाया जाने वाला 'मसकापन के तुकड़' उत्सव 

ओडिशा में बालीयात्रा उत्सव के समान है। दोनों को उनके 
पूर्वजों की याद में मनाया जाता है।


